
1. ᐱᒋᐊᕐᓂᖓ 

 

ᐅᖃᐅᓯᕐᓄᑦ ᑲᒥᓯᓇ ᐃᒻᒥᒃᑰᖅᑐᖅ ᑎᑎᕋᖅᑎᐅᕗᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ ᑎᒃᑯᐊᖅᑕᐅᓯᒪᕙᒃᖢᓂ ᐊᕐᕌᒍᑦ ᑕᓪᓕᒪᓄᑦ ᓄᓇᕗᒻᒥ 

ᑲᒥᓯᓇᐅᓂᕐᒧᑦ. ᐱᓕᕆᐊᒃᓴᕆᔭᖓ ᐅᖃᐅᓯᕐᓄᑦ ᑲᒥᓯᓇᐅᑉ ᐋᖅᑭᒃᓯᒪᕗᖅ ᐃᓚᒍᑖ 22−ᒥᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪ 

ᐃᓚᒍᑖ 28 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂ (ILPA).  

  

ᐅᖃᐅᓯᕐᓄᑦ ᑲᒥᓯᓇ ᐃᓄᖃᙱᔅᓲᔭᓚᐅᖅᑐᖅ ᑕᐃᒪᖓᑦ ᔫᓂ 6, 2016 ᑕᐃᔅᓱᒪᓂ   

ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᑎᓪᓗᒋᑦ ᐅᑭᐅᓄᑦ ᑕᓪᓕᒪᓄᑦ ᑎᓕᓯᓂᕐᒥᒃ ᕼᐊᓚᓐ ᑲᓚᖕᑲᓐᐴᒡᒥ ᐅᖃᐅᓯᕐᓄᑦ ᑲᒥᓯᓇᒧᑦ ᐱᒋᐊᖅᖢᓂ 

ᓯᑎᐱᕆ 12, 2017-ᒥ. ᓄᖅᑲᓚᐅᖅᐳᖅ ᓯᑎᐱᕆ 2019−ᒥᑦ ᐊᒻᒪ ᑳᓖᓐ ᐋᕆᐊᒃ ᐃᓇᖏᑦᑎᐅᓕᖅᖢᓂ ᐅᖃᐅᓯᕐᓄᑦ ᑲᒥᓯᓇᒧᑦ ᐅᑐᐱᕆ 21, 

2019−ᒥᑦ. ᑎᒃᑯᐊᖅᑕᐅᒪᔪᖅ ᐱᔨᑦᑎᕋᕐᓂᐊᕐᓗᓂ ᐅᖃᐅᓯᕐᓄᑦ ᑲᒥᓯᓇᐅᓕᕐᓗᓂ ᓄᓇᕗᒻᒧᑦ, ᐱᒋᐊᕐᕕᖃᕐᓗᓂ ᕕᕗᐊᕆ 18, 2020−ᒥ.  

  

ᒪᓕᒃᖢᒍ ᐃᓚᒃᑲᓐᓂᖓ 24(1) ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ, ᐅᖃᐅᓯᕐᓄᑦ ᑲᒥᓯᓇ ᐱᕙᒌᔭᖅᓯᖃᑦᑕᕆᐊᖃᖅᐳᖅ 

ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ ᑲᑎᒪᔾᔪᑕᐅᕙᒃᖢᓂ ᒪᓕᒐᓕᐅᕐᕕᖕᒥᑦ. ᐅᖃᐅᓯᕐᓄᑦ ᑲᒥᓯᓇ ᓴᖅᑭᖃᑦᑕᕆᐊᖃᕆᕗᖅ ᑲᑎᒪᔨᕋᓛᓄᑦ ᒐᕙᒪᐅᑉ 

ᐃᖏᕐᕋᓂᖓᑦᑕ ᐊᒻᒪ ᑮᓇᐅᔭᒃᑯᕕᖏᑦᑕ ᒥᒃᓵᓄᑦ ᐅᓂᒃᑲᐅᓯᖃᕐᓗᓂ ᐊᒻᒪ ᐊᐅᓚᑦᑎᔩᑦ ᐱᔨᑦᑎᕋᖅᑏᓪᓗ ᑲᑎᒪᔨᓄᑦ ᓴᖅᑭᖃᑦᑕᕆᐊᖃᕆᕗᑦ 

ᐊᕐᕌᒍᓕᒫᖅᓯᐅᑎᑦ ᐅᓂᒃᑳᒧᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᓄᑦ.  

 

2. ᐱᓕᕆᐊᒃᓴᑦ ᐊᒻᒪ ᑕᐅᑐᙳᐊᒐᖅ  

 

ᐱᓕᕆᐊᒃᓴᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐱᓕᕆᐊᒃᓴᖓ ᖁᕝᕙᖅᐹᓪᓕᕆᐊᖅᓯᓂᖅ ᐊᒻᒪ ᓴᐳᒻᒥᓂᖅ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ ᓄᓇᕗᒻᒥᐅᓄᑦ 

ᓴᐳᒻᒥᔭᐅᓪᓗᓂ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᕐᒥᑦ.  

 

ᑕᐅᑐᙳᐊᒐᖅ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅ ᑎᑎᕋᖅᓯᒪᓂᖓᒍᑦ: (ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ) ᐃᓄᐃᑦ ᑐᓴᐅᒪᖃᑎᖃᕈᓐᓇᖅᑐᑦ 

ᐱᔨᑦᑎᕋᖅᑕᐅᔪᓐᓇᖅᑐᓪᓗ ᓄᓇᕗᑦ ᒐᕙᒪᖓᓂ ᑐᑦᑕᕐᕕᖏᓐᓂᓗ, ᒪᓕᒐᓕᐅᕐᕕᖕᒥᑦ ᑎᒥᖁᑎᖏᓐᓂᒡᓘᓐᓃᑦ, ᓄᓇᕗᑦ ᒪᓕᒐᓕᐅᕐᕕᐊᓂ ᐊᒻᒪ 

ᕼᐋᒻᒪᓚᓂᑦ1 ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᒧᑦ ᓂᕈᐊᕆᔭᒥᖕᓂᑦ. 

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᑎᑎᕋᖅᓯᒪᓂᖓᒍᓪᓕ: ᐃᓄᑐᐃᓐᓇᐃᑦ ᑐᓴᐅᒪᖃᑦᑕᕈᓐᓇᕐᒪᑕ ᐱᔨᑦᑎᕋᖅᑕᐅᕙᒡᓗᑎᒡᓗ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᑎᒥᖁᑎᒋᔭᖏᓐᓄᑦ, ᒪᓕᒐᓕᐅᕐᕕᖕᒥ ᐊᒻᒪ ᐱᓕᕆᕝᕕᖏᓐᓂ, ᓄᓇᕗᒻᒥ ᐃᖅᑲᖅᑐᐃᕕᖕᓄᑦ, ᕼᐋᒻᓚᒃᑯᓪᓗ 

ᑎᒥᖁᑎᖏᓐᓄᑦ2, ᓇᖕᒥᓂᖁᑎᒋᔭᐅᔪᐃᑦ ᑎᒥᖁᑎᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᔨᖏᓐᓂᒃ, ᑎᒥᖁᑎᖏᓐᓂᒃ ᐊᒻᒪ 

ᐱᔨᑦᑎᕋᖅᑎᒋᔭᖏᓐᓂᒃ ᐃᓄᒃᑎᑑᕐᓗᑎᒃ. 

 

 

3. ᑐᙵᕕᐅᔪᑦ ᑕᐅᑐᒃᑕᐅᓂᖓᓗ ᐃᓄᐃᑦ ᖃᐅᔨᒪᔭᑐᖃᖏᑦ 

 

ᒪᑯᐊ ᑐᙵᕕᐅᔪᑦ ᑕᐅᑐᒃᑕᐅᔪᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᐳᑦ ᐱᔪᓐᓇᐅᑎᖓᑦᑎᒍᑦ ᐃᖏᕐᕋᓂᖓᑦᑎᒍᓪᓗ ᐱᓕᕆᐊᒃᓴᕆᔭᖓᑦᑕ 

ᐅᖃᐅᓯᕐᓄᑦ ᑲᒥᓯᓇᐅᑉ: 

1. ᐃᓅᖃᑎᒌᑦᓯᐊᕐᓂᖅ: ᐱᒻᒪᕆᐅᑎᑦᑎᓗᓂ ᐊᓯᖏᓐᓂᒃ, ᐃᓅᖃᑎᒌᓄᑦ ᐊᒻᒪ ᐃᒃᐱᒍᓱᑦᑎᐊᕐᓂᖅ ᐃᓄᖕᓂᑦ 

2. ᑐᙵᓇᕐᓂᖅ: ᒪᑐᐃᖓᓂᖅ, ᐃᓚᐅᑎᑦᑎᓂᖅ ᐊᒻᒪ ᐃᓕᕋᓇᙱᓐᓂᖅ 

3. ᐱᔨᑦᓯᕐᓂᖅ: ᐱᔨᑦᑎᕋᕐᓂᖅ ᐊᑐᐃᓐᓇᕈᖅᑎᑦᑎᓂᕐᓗ ᐃᓚᒌᓄᑦ ᓄᓇᓕᖕᓄᓪᓘᓐᓃᑦ, ᐊᑐᓂᓘᓐᓃᑦ 

4. ᐋᔩᖃᑎᒌᓐᓂᖅ: ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ 

5. ᐱᓕᕆᖃᑎᒌᓐᓂᖅ ᐅᕝᕙᓘᓐᓃᑦ ᐃᑲᔪᖅᑎᒌᓐᓂᖅ: ᐱᓕᕆᖃᑎᒌᖕᓂᖅ ᐊᑕᐅᓯᕐᒨᖓᔪᒥᑦ 

6. ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ 

 

                                                            
1 ᕼᐋᒻᒪᓚᐅᔪᑦ ᑐᓴᐅᒪᑎᑦᑎᖃᑦᑕᕆᐊᖃᖅᐳᑦ ᐱᔨᑦᑎᕋᖃᑦᑕᕆᐊᖃᖅᐳᓪᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ ᐃᓱᒪᒋᔭᐅᒍᓂᑦ 

"ᑐᒃᓯᕋᐅᑕᐅᓪᓚᕆᖕᓂᖓᓂᑦ." ᓄᓇᕗᑦ ᒐᕙᒪᖓ ᓱᓕ ᓇᓗᓇᐃᕈᑎᓕᐅᕆᐊᖃᖅᐳᖅ "ᑐᒃᓯᕋᐅᑕᐅᓪᓚᕆᒃᑐᓂᑦ" ᒪᓕᒐᓂᑦ ᐊᑐᐊᒐᓕᐅᕐᓗᑎᒡᓗ 

ᕼᐋᒻᒪᓚᐅᔪᑦ ᐱᔨᑦᑎᕋᕆᐊᖃᕐᓂᖏᓐᓂᑦ ᑐᓴᐅᒪᑎᑦᑎᔭᕆᐊᖃᕐᓂᖏᓐᓂᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ. 
2 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐊᑐᖅᐳᖅ ᕼᐊᒻᒪᓚᓄᑦ ᖃᓄᖅ ᑐᒃᓯᕋᐅᑕᐅᓂᖓ ᐃᓱᒪᒋᓇᒍᑦ. 

4. ᐱᓕᕆᐊᒃᓴᕆᔭᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ 

 

ᐅᖃᐅᓯᕐᓄᑦ ᑲᒥᓯᓇ ᑎᓴᒪᓂᒃ ᐱᓕᕆᐊᒃᓴᓪᓗᐊᑕᖃᖅᐳᖅ: 

 

ᐃᓱᒫᓘᑕᐅᔪᓂᒃ ᖃᐅᔨᓴᖅᑎ   

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖑᕗᖅ ᖃᓄᑐᐃᓐᓇᖅ ᓱᕋᐃᓂᐅᑐᐃᓐᓇᕆᐊᓕᖕᓂᑦ ᐅᖃᐅᓯᕐᒧᑦ ᒪᓕᒐᕐᔪᐊᓂᑦ ᓄᓇᕗᒻᒥ ᑎᒥᐅᔪᓂᑦ, 

ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ, ᐊᒻᒪ ᒐᕙᒪᑐᖃᒃᑯᓐᓂᑦ, ᑐᑦᑕᕐᕕᖕᓂᑦ ᐊᒻᒪ ᑎᒥᖁᑎᖏᓐᓂᒃ. ᑎᑎᕋᕐᕕᖓ ᖃᐅᔨᓴᕈᓐᓇᖅᐳᖅ, 

ᖃᐅᔨᕙᓪᓕᐊᓗᓂ ᐅᓂᒃᑳᓕᐅᖅᐸᒡᓗᓂᓗ, ᐋᔩᖃᑎᖃᖅᐸᒡᓗᓂ ᖃᓄᐃᓕᐅᖁᔨᔪᓐᓇᕐᓗᓂᓗ ᑲᒪᒋᔭᖃᕐᓂᕐᒧᑦ ᐅᖃᐅᓯᕐᒧᑦ 

ᐱᔪᓐᓇᐅᑎᒋᔭᐅᔪᓄᑦ ᓱᕋᐃᓂᕆᔭᐅᔪᓄᑦ. 

 

ᑭᒡᒐᖅᑐᐃᔨ  

ᐅᖃᐅᓯᕐᓄᑦ ᑲᒥᓯᓇ ᑐᓴᐅᒪᖃᑎᖃᖃᑦᑕᖅᐳᖅ ᑐᓴᕆᐊᓕᖕᓄᑦ ᑎᒥᐅᔪᓄᑦ ᐃᓱᒪᓕᐅᕆᓂᕐᒧᑦ, ᐊᑐᐊᒐᓕᕆᓂᕐᒧᓪᓘᓐᓃᑦ ᐅᖃᐅᓯᕐᒧᑦ 

ᐱᔪᓐᓇᐅᑎᒋᔭᐅᔪᓄᑦ. 

 

ᐅᖃᐅᔾᔨᒋᐊᖅᑎ  

ᐅᖃᐅᓯᕐᓄᑦ ᑲᒥᓯᓇ ᐅᖃᐅᔾᔨᐅᕗᖅ, ᐃᑲᔪᖅᑎᐅᕗᖅ ᐊᒻᒪ ᐱᓕᕆᖃᑎᖃᖃᑦᑕᖅᐳᖅ ᓄᓇᕗᒻᒥ ᑎᒥᐅᔪᓂᑦ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ, 

ᒐᕙᒪᑐᖃᒥᓪᓗ, ᑐᑦᑕᕐᕕᖏᓐᓂᑦ ᑎᒥᖁᑎᖏᓐᓂᓗ ᐱᔨᑦᑎᕋᐅᑎᖏᓐᓂᒃ ᑐᓴᐅᒪᑎᑦᑎᔾᔪᑕᐅᔭᕆᐊᓕᖕᓄᓪᓗ. ᑎᑎᕋᕐᕕᖓ 

ᑐᓴᐅᒪᑎᑦᑎᖃᑦᑕᖅᐳᖅ ᓄᓇᕗᒻᒥᐅᓂᒃ ᐅᖃᐅᓯᕐᒧᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ. 

 

ᓇᐅᑦᑎᖅᓱᖅᑎᐅᓂᖅ  

ᐅᖃᐅᓯᕐᓄᑦ ᑲᒥᓯᓇ ᕿᒥᕐᕈᓲᖑᕗᖅ ᓇᐅᑦᑎᖅᓱᖅᐸᒃᖢᓂᓗ ᖃᓄᖅ ᐱᕙᓪᓕᐊᓂᕆᔭᐅᔪᓂᒃ ᓄᓇᕗᒻᒥ ᑎᒥᐅᔪᓂᑦ, ᕼᐋᒻᒪᓚᓂᑦ, 

ᓇᖕᒥᓂᖃᖅᑎᓂᑦ, ᒐᕙᒪᑐᖃᒥᒡᓗ, ᑐᑦᑕᕐᕕᖏᓐᓂᑦ ᑎᒥᖁᑎᖏᓐᓂᓗ ᑎᑭᐅᒪᓇᓱᐊᕈᑎᖏᓐᓂᒃ ᒪᓕᒋᐊᖃᑦᑕᖏᑦᑕ ᓄᓇᕗᒻᒥ ᐅᖃᐅᓯᕐᒧᑦ 

ᐱᖁᔭᖅᑎᒍᑦ. 

 

ᐅᖃᐅᓯᕐᓄᑦ ᑲᒥᓯᓇ ᐱᓕᕆᐊᒃᓴᖃᖅᐳᖅ ᒪᑯᓂᖓ: 

 

 ᑐᓴᐅᒪᑎᑦᑎᓂᖅ ᓄᓇᕗᒻᒥᐅᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ 

 

 ᑐᓴᐅᒪᑎᓪᓗᒋᑦ ᐅᖃᐅᑎᒋᐊᖅᐸᒡᓗᒋᓪᓗ ᓄᓇᕗᒻᒥ ᑎᒥᐅᔪᓂᒃ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ, ᐊᒻᒪ ᒐᕙᒪᑐᖃᒃᑯᓐᓂᑦ, 

ᑐᑦᑕᕐᕕᖕᓂᑦ ᐊᒻᒪ ᑎᒥᖁᑎᖏᓐᓂᒃ ᐅᖃᐅᓯᕐᒧᑦ ᐱᓕᕆᐊᒃᓴᖏᑦᑕ ᒥᒃᓵᓄᑦ 

 

 ᕿᒥᕐᕈᕙᒡᓗᓂ ᓄᓇᕗᒻᒥ ᑎᒥᐅᔪᓂᒃ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ ᒐᕙᒪᑐᖃᒥᓪᓗ, ᑐᑦᑕᕐᕕᖏᓐᓂᑦ ᑎᒥᖁᑎᖏᓐᓂᓗ 

ᐅᖃᐅᓯᕐᓄᑦ ᐱᔨᑦᑎᕋᐅᑎᖏᓐᓂᑦ ᑐᓴᐅᒪᔾᔪᑎᖏᓐᓂᓗ ᑭᒃᑯᑐᐃᓐᓇᕐᓄᑦ 

 

 ᑐᓴᐅᒪᑎᓪᓗᒋᑦ ᕼᐋᒻᒪᓚᐅᔪᑦ, ᓇᖕᒥᓂᖃᖅᑎᐅᔪᑦ ᒐᕙᒪᑐᖃᒃᑯᓪᓗ ᐅᖃᐅᓯᕐᓄᑦ ᐱᔨᑦᑎᕋᐅᑎᖏᓐᓄᓪᓗ ᐊᑐᕆᐊᓕᖏᓐᓂᒃ 

ᒪᓕᒡᓗᒍ ᐃᓚᒍᑖ 3 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ ᐊᒻᒪ ᐃᑲᔪᕐᓗᒋᑦ ᐸᕐᓇᐃᓂᕐᒥᒃ 

ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᖓᓄᑦ 

 

 ᖃᐅᔨᓴᕐᓗᒍ, ᐋᖅᑭᒋᐊᖅᑎᑦᑎᓇᓱᐊᕐᓗᒍᓘᓐᓃᑦ, ᐊᒻᒪ ᐋᖅᑭᒋᐊᕈᑎᓂᒃ ᖃᓄᐃᓕᐅᕈᑎᖃᖁᓪᓗᒍ 

 

 ᐃᑲᔪᕐᓗᒋᑦ ᓇᐅᑦᑎᖅᓱᕐᓗᒋᓪᓗ ᐊᑐᓕᖅᑎᑕᐅᓂᖓ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᖅ 

 

ᑲᒥᓯᓇ ᐊᓯᖏᓐᓂᒃ ᐱᓕᕆᐊᒃᓴᖃᕆᕗᖅ, ᐱᖃᓯᐅᑎᓪᓗᒍ: 

 ᐅᖃᐅᓯᕐᓄᑦ ᐱᔪᓐᓇᐅᑏᑦ ᐱᖁᔭᕐᒦᓐᓂᖓ ᐃᓕᓴᕆᔭᐅᓯᒪᓂᖓᓗ ᐱᕕᖃᖅᑎᑦᑎᓂᒃᑯᑦ ᐅᖃᐅᓱᕐᒥᓂᒃ ᐊᑐᕈᓐᓇᓂᒃᑯᑦ  

 

 ᕿᒥᕐᕈᐃᓐᓇᖅᐸᓗᓂ ᖃᓄᖅ ᓈᒻᒪᒃᑎᒋᓂᖓ ᐃᖏᕐᕋᑦᑎᐊᖅᑎᒋᓂᖓᓗ ᒪᓕᒐᑦ ᐊᒃᑑᑎᓯᒪᔪᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ 

 

 ᐅᓂᒃᑳᓕᐅᖅᐸᒡᓗᓂ 

 ᖃᐅᔨᓴᕈᓐᓇᕐᓗᓂᓗ  

 

 ᐊᑐᓕᖁᔨᔭᒥᓂᒃ ᐱᓕᕆᐊᒃᓴᓕᖕᓄᑦ ᑎᒥᐅᔪᓄᑦ ᐅᖃᐅᔾᔨᒋᐊᖅᐸᒡᓗᓂᓗ ᑭᓇᑐᐃᓐᓇᕐᒧᑦ 

 

5. ᐊᓪᓚᒡᕕᖕᒥ ᐃᖅᑲᓇᐃᔭᖅᑎᑦ 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ 6-ᓂᒃ ᐃᖅᑲᓇᐃᔭᖅᑎᓕᒃ3. ᐃᓚᓕᐅᑎᓯᒪᔪᑦᑕᐅᖅ ᖃᐅᑕᒫᖅ ᐃᖅᑲᓇᐃᔭᖅᑐᓄᑦ, ᐅᖃᐅᓯᕐᓄᑦ ᑲᒥᓯᓇᐅᑉ 

ᑎᑎᕋᕐᕕᖓᑦ ᐊᖏᕈᑎᑎᒍᑦ ᐱᔨᑦᑎᕋᖅᑎᖃᕐᒥᔪᑦ ᒪᓕᒐᓕᕆᔨᓂᒃ ᑐᑭᓯᒋᐊᖅᑎᑦᑎᖃᑦᑕᕐᓂᐊᖅᑐᓂᒃ ᐅᖃᐅᔾᔨᒋᐊᖅᑎᐅᓂᐊᖅᑐᒥᒡᓗ ᐊᒻᒪᓗ 

ᐊᑯᓐᓂᖅᓱᖅᑎᖃᕆᐊᖃᕌᖓᑦ ᑐᑭᓯᒋᐊᕐᕕᐅᖃᑦᑕᕈᓐᓇᖅᖢᓂ.  

ᐃᖅᑲᓇᐃᔮᑦ ᒪᑯᐊᖑᕗᑦ: 

 ᑐᑭᒧᐊᒃᑎᑦᑎᔨ ᐱᕙᒌᔭᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ (ᐃᖅᑲᓇᐃᔮᓪᓚᕆᒃ) 

 ᑐᓴᒐᒃᓴᓕᕆᔨ (ᐃᖅᑲᓇᐃᔮᓪᓚᕆᒃ) 

 ᐃᓄᒃᑐᑦ ᖃᐅᔨᓴᖅᑎ (ᐃᖅᑲᓇᐃᔮᓪᓚᕆᒃ) 

 ᐅᐃᕖᑐᑦ ᖃᐅᔨᓴᖅᑎ (ᐃᖅᑲᓇᐃᔮᓪᓚᕆᒃ) 

 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒧᑦ ᑐᓴᐅᒪᔪᓕᕆᔨ (ᐃᖅᑲᓇᐃᔮᓪᓚᕆᒃ)  

 ᑲᒥᓯᓇᐅᑉ ᐃᑲᔪᖅᑎᖓ (ᐃᓱᓕᕝᕕᒃᓴᓕᒃ, ᓯᑎᐱᕆ 2022) 

ᒫᔨ 31, 2020−ᒥᓂᑦ, ᐱᖓᓱᐃᑦ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᓚᐅᖅᑐᑦ.  

 ᑐᑭᒧᐊᒃᑎᑦᑎᔨ, ᐱᕙᒌᔭᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ   

 ᐃᓄᒃᑐᑦ ᖃᐅᔨᓴᖅᑎ   

 ᐅᐃᕖᑐᑦ ᖃᐅᔨᓴᖅᑎ  

 

ᐱᖓᓱᓪᓗ ᐃᖅᑲᓇᐃᔮᒃᓴᑦ ᓴᖅᑭᑕᐅᓯᒪᓕᖅᖢᑎᒃ ᐱᓇᔪᒃᑕᐅᔪᓐᓇᖅᓯᓪᓗᑎᒃ.  

 ᑐᓴᒐᒃᓴᓕᕆᔨ   

 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒧᑦ ᑐᓴᐅᒪᔪᓕᕆᔨ4    

 ᑲᒥᓯᓇᐅᑉ ᐃᑲᔪᖅᑎᖓ5   

 

ᒫᔨ 31, 2020-ᒥᑦ, ᑕᒪᒃᑭᖅᖢᒋᑦ ᐃᖅᑲᓇᐃᔮᒃᓴᑦ 6−ᖑᔪᓂ, ᒪᕐᕉᒃ (33%) ᐃᓄᒃᑎᑐᑦ ᐅᖃᓪᓚᓲᓄᑦ ᐃᓐᓄᒃᑕᐅᓯᒪᔫᒃ. ᓄᕙᕐᔪᐊᕐᓇᖅ-19 

ᐱᔾᔪᑎᒋᓪᓗᒍ, ᐱᔫᒥᓵᕈᑎᒃᓴᑦ ᐃᖅᑲᓇᐃᔮᒃᓴᓄᑦ ᑭᖑᕙᕆᐊᖅᑕᐅᓯᒪᓚᐅᖅᑐᑦ.  

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐱᕙᒌᔭᐅᑎ  

ᑲᓇᑕᐅᑉ ᒐᕙᒪᒃᑯᖏᑦ ᑭᒡᓕᓯᓂᐊᖅᓯᒪᔭᒥᖕᓂᒃ ᐅᓂᒃᑳᓕᐅᖅᓯᒪᖕᒪᑕ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᓕᒫᖏᑕ ᐅᓄᕐᓂᖏᑦ 

ᕿᒥᕐᕈᔭᐅᓪᓗᑎᒃ ᐃᓚᒋᓪᓗᓂᐅᒃ ᓄᑖᒥᒃ ᐊᒃᓱᕉᑎᖃᕐᓂᕐᒧᑦ ᐱᓂᐊᕐᓂᕋᖅᓯᒪᓪᓗᑎᒃ ᑮᓇᐅᔭᓂᒃ ᐊᑐᓕᖅᑎᑦᑎᔾᔪᑎᒃᓴᓂᒃ ᓄᓇᕗᒻᒧᑦ. ᓄᓇᕗᑦ 

ᒐᕙᒪᖓ ᓇᓕᒧᖓᓂᒃ ᕿᒥᕐᕈᓂᖃᖅᓯᒪᒋᕗᑦ ᓄᓇᑖᕐᕕᒋᔭᒥ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ ᕿᒥᕐᕈᔭᐅᓪᓗᑎᒃ ᕿᒥᕐᕈᔭᐅᔪᓪᓗ ᐃᓗᓕᖏᑦ 

ᓇᓗᓇᐃᔭᖅᓯᒪᐅᑦᑎᐊᖅᖢᑎᒃ ᖃᓄᐃᑦᑐᓂᒃ ᐃᖅᑲᓇᐃᔮᖃᐅᕐᒪᖔᕐᒥ. ᑕᒪᒃᑯᐊ ᑐᓴᖅᑕᐅᔪᑦ ᐸᕐᓇᐅᑎᓕᐅᕈᓐᓇᖅᓯᔾᔪᑎᒋᓚᐅᖅᐸᕗᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ, ᑕᒪᓐᓇ ᑕᐃᒪ ᐃᑲᔫᑎᖃᓪᓗᐊᖅᐳᖅ ᐅᓄᖅᓯᒋᐊᖅᑎᑦᑎᓗᓂ ᐃᓄᐃᑦ ᐃᓄᒋᐊᖕᓂᖏᑦ 

ᑭᒡᒐᖅᑐᖅᑕᐅᓂᖅᓴᐅᓕᕐᓗᑎᒃ.    

                                                            
3ᐅᖃᐅᓯᕐᓄᑦ ᑭᒡᒐᖅᑐᖅᑎ ᑕᐃᒪ ᑎᒃᑯᐊᖅᑕᐅᖃᑦᑕᖅᐳᖅ ᓄᓇᕗᑦ ᑭᒡᒐᖅᑐᒃᑎᖓᓄᑦ ᐊᑐᓕᖁᔭᐅᔪᓂᒃ ᒪᓕᒐᓕᐅᕐᕕᖕᒥ ᒪᓕᒃᖢᓂ, ᑖᓐᓇᓕ 

ᐃᓂᖓ ᐃᓚᓕᐅᑎᓯᒪᙱᑦᑐᖅ ᑖᓱᒧᖓ.  
4 ᐃᖅᑲᓇᐃᔭᖅᑎᐅᓚᐅᑲᖕᓂᐊᖅᑐᒥᒃ ᐱᓕᕆᔪᖃᓚᐅᑲᖕᓂᐊᖅᑐᖅ ᕕᕗᐊᕆ 2020-ᐅᓕᖅᐸᑦ. 
5 ᐃᖅᑲᓇᐃᔭᖅᑎᐅᓚᐅᑲᖕᓂᐊᖅᑐᒥᒃ ᐱᓕᕆᔨᒃᓴᖅᑖᕐᓂᐊᖅᑐᑦ ᒫᔨ 2020-ᒥ. 

ᐅᖃᐅᓯᓄᑦ ᐊᒡᓚᒡᕕᒃ ᓄᓇᕗᒻᒥ ᓯᕗᓪᓕᖅᐹᖑᔪᒥᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎᒥᒃ ᐸᕐᓇᐅᑎᓕᐅᖅᓯᒪᖕᒪᑕ (ᑕᑯᓗᒍ 

ᐃᓚᒋᐊᕈᑎᖓ) ᐊᑐᓕᖅᑎᑦᑎᓂᐊᕐᓂᕐᒥᓂᒃ ᓇᓗᓇᐃᔭᖅᓯᒪᓪᓗᑎᒃ. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ ᐃᓚᖃᖅᐳᑦ 

ᓇᐃᒡᓕᒋᐊᖅᓯᒪᔪᒥᒃ ᐱᓕᕆᐊᖃᕐᓂᕐᒧᑦ ᐱᕙᒌᔭᐅᑎᒥᒃ ᓴᖅᑭᔮᓕᖅᑎᑦᑎᔪᒪᓪᓗᑕ ᒪᐅᖓᑦᑎᐊᖅ ᐊᕗᖓᑲᓪᓛᕐᔪᒡᓗ ᑐᕌᕆᔭᐅᔪᓂᒃ.    

 

  



7 

 

6.  ᐊᒡᓚᕕᐅᑉ ᐋᖅᑭᒃᓯᒪᓂᖓ 

 

 

 

  

  

 

  

 
ᓄᓇᕗᒻᒥ ᐅᖃᐅᓯᕐᓄᑦ ᑲᒥᓯᓇ 

 

ᑲᒥᓯᓇᐅᑉ ᐃᑲᔪᖅᑎᖓ  

 

ᓯᕗᓕᖅᑎᓄᑦ ᐃᑲᔪᖅᑎ  

 

ᓯᕗᓕᖅᑎᓄᑦ ᐃᑲᔪᖅᑎ  

 

  

ᐅᐃᕖᑐᑦ ᖃᐅᔨᓴᖅᑎ 

 

ᐃᓄᒃᑐᑦ ᖃᐅᔨᓴᖅᑎ 

ᑐᑭᒧᐊᒃᑎᑦᑎᔨ ᐱᕙᒌᔭᕐᓂᕐᒧᑦ 

ᐊᑐᐊᒐᓕᕆᓂᕐᒧᓪᓗ 

 

ᓯᕗᓕᖅᑎᓄᑦ ᐃᑲᔪᖅᑎ  

 

ᓯᕗᓕᖅᑎᓄᑦ ᐃᑲᔪᖅᑎ  

 

 

ᑐᓴᒐᒃᓴᓕᕆᔨ 
ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᕐᒧᑦ 

ᑐᓴᐅᒪᔪᓕᕆᔨ 

7. ᐱᖁᔭᓕᕆᓂᖅ 

 

ᓄᓇᕗᒻᒥ, ᒪᕐᕉᖕᓂᒃ ᐅᖃᐅᓯᕐᓄᑦ ᐱᖁᔭᖅᑕᖃᖅᐳᖅ, ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐊᒻᒪ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐱᖓᓱᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ: ᐃᓄᒃᑐᑦ, ᖃᓪᓗᓈᑐᑦ, ᐊᒻᒪᓗ ᐅᐃᕖᑐᑦ. 

ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᐱᖁᔭᖅ 

 

ᓄᓇᕗᒻᒥ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᑦ ᒪᓕᒐᖅ ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ 2008−ᖑᑎᓪᓗᒍ, ᐄᑉᐳ 1, 2013−ᒥ 

ᐊᑐᓕᖅᑎᑕᐅᓚᐅᖅᓯᒪᔪᖅ. ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐋᖅᑭᒃᓯᓪᓗᓂ ᑐᕌᒐᒃᓴᓂᑦ ᒪᓕᒐᓕᐅᕐᕕᖕᒧᑦ, ᐃᖅᑲᑐᐃᕕᖕᓄᑦ, ᓄᓇᕗᑦ 

ᒐᕙᒪᒃᑯᖏᓐᓄᑦ ᐱᔨᑦᓯᑦᑎᐊᕐᓗᑎᒡᓗ ᑐᓴᒐᒃᓴᓕᕆᓂᕐᒧᑦ ᐱᔨᑦᑎᕋᐅᑎᖏᓐᓄᓪᓗ ᑭᒃᑯᑐᐃᓐᓇᕐᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ.   

 

ᕼᐋᒻᒪᓚᐅᔪᑦ ᑐᓴᐅᒪᑎᑦᑎᖃᑦᑕᕆᐊᖃᕆᕗᑦ ᐱᔨᑦᑎᕋᖃᑦᑕᕆᐊᖃᖅᐳᓪᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ ᐃᓱᒪᒋᔭᐅᒍᓂ 

"ᑐᒃᓯᕋᐅᑕᐅᓪᓚᕆᖕᓂᖓᓂᑦ" ᐱᔨᑦᑎᕋᐅᑎᓄᑦ ᑐᓴᐅᒪᑎᑦᑎᓂᕐᒧᓪᓗ ᐊᑐᕐᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ. ᓄᓇᕗᑦ ᒐᕙᒪᖓ ᓱᓕ 

ᓇᓗᓇᐃᕈᑎᓕᐅᕆᐊᖃᖅᐳᑦ ᑭᓲᖕᒪᖔᑦ "ᑐᒃᓯᕋᐅᑕᐅᓪᓚᕆᒃᑐᓂᑦ" ᒪᓕᒐᓂᑦ ᐊᑐᐊᒐᓕᐅᕐᓗᑎᒡᓗ ᕼᐋᒻᒪᓚᐅᔪᑦ ᐱᔨᑦᑎᕋᕆᐊᖃᕐᓂᖏᓐᓂᑦ 

ᑐᓴᐅᒪᑎᑦᑎᔭᕆᐊᖃᕐᓂᖏᓐᓂᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ. 

 

ᑖᒃᑯᐊ ᐊᑐᕆᐊᖃᖅᑐᑦ ᑎᒥᐅᔪᑦ ᐊᑐᐃᓐᓇᐅᑎᑦᑎᔭᕆᐊᖃᖅᐳᑦ ᓇᓗᓇᐃᕐᓗᑎᒡᓗ ᐃᓚᒋᔭᐅᔪᑦ ᑭᒃᑯᑐᐃᓐᓇᕐᓂᑦ 

ᑐᓴᐅᒪᖃᑎᖃᕈᓐᓇᕋᓗᐊᕐᒪᖔᑦ ᐱᔨᑦᑎᕋᖅᑕᐅᔪᓐᓇᕋᓗᐊᕐᒪᖔᓪᓗ ᐃᓕᓴᕆᔭᐅᓯᒪᔪᑦ ᐅᖃᐅᓯᒃᑯᑦ ᓂᕈᐊᕆᔭᒥᖕᓂᑦ ᑐᑦᑕᕐᕕᒋᔭᐅᔪᒥᑦ 

ᐱᔨᑦᑎᕋᕐᕕᒋᔭᐅᔪᒥᒡᓘᓐᓃᑦ ᑎᑎᕋᕐᕕᖕᒥᑦ ᐊᒻᒪᓗ ᐊᓯᖏᓐᓂᒃ ᑎᑎᕋᕐᕕᖕᓂᑦ ᑐᒃᓯᕋᐅᑕᐅᕙᒃᑐᒥᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᑦ 

ᒪᓕᒡᓗᒍᓘᓐᓃᑦ ᑭᓲᓂᖓ ᐱᔨᑦᑎᕋᐅᑎ (ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑕᐃᓕᒪᓂᖅ, ᐊᑦᑕᕐᓇᖅᑐᒦᑎᑦᑕᐃᓕᓂᖅ ᐋᓐᓂᐊᖃᖅᑕᐃᓕᓂᕐᓗ).  

 

ᐊᑐᓕᖅᑎᑕᐅᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᐅᑉ ᐃᓄᐃᓐᓇᖅᑐᖕᒨᖓᒋᕗᖅ ᑲᒪᒋᔭᖃᕈᑕᐅᔭᕆᐊᖃᖅᖢᓂ ᐅᖃᐅᓯᕐᒧᑦ 

ᓴᖅᑭᑎᑦᑎᑲᓐᓂᕐᓂᕐᒧᑦ ᐊᒻᒪ ᐱᕕᖃᓕᖅᐹᓪᓕᖁᓪᓗᒋᑦ ᒐᕙᒪᐅᑉ ᐱᓕᕆᐊᒃᓴᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ ᖁᕐᓗᖅᑑᕐᒥᐅᑦ 

ᐃᖃᓗᒃᑑᑦᑎᐊᕐᒥᐅᓪᓗ. 

 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᓴᖅᑭᑦᑎᓯᒪᕗᖅ ᒥᓂᔅᑕᒥᑦ ᑲᒪᒋᔭᓕᒃ ᐅᖃᐅᓯᕐᓄᑦ ᑲᒪᒋᔭᖃᖅᑎᐅᓪᓗᓂ ᐃᑲᔪᖅᑎᐅᓪᓗᓂᓗ ᐅᖃᐅᓯᕐᓄᑦ 

ᐱᔨᑦᑎᕋᕈᑕᐅᔭᕆᐊᓕᖕᓂᑦ ᑎᑭᐅᒪᔭᐅᔭᕆᐊᓖᑦ ᓄᓇᕗᒻᒥ ᑎᒥᐅᔪᓂᑦ ᕼᐋᒻᒪᓚᓂᒡᓗ. 

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ  

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓ ᐊᖏᖅᑕᐅᓚᐅᖅᓯᒪᔪᖅ ᓯᑎᐱᕆ 2008. ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᖅ ᐊᑑᑎᖃᕐᓂᐊᖅᑐᖅ ᐊᒃᓱᕈᕐᓇᖅᑐᓄᑦ ᑭᐅᔾᔪᑕᐅᓇᓱᒃᑐᖅ ᐃᓄᐃᑦ ᐅᖃᐅᓯᖓᓄᑦ ᐅᖃᓪᓚᓲᓄᓪᓗ ᓴᐳᒻᒥᔭᐅᓇᓱᐊᖅᑐᑦ 

ᐱᔪᒥᓇᖅᑎᓪᓗᒍᓗ ᐊᑐᖅᑕᐅᓂᖓ, ᐃᑲᔪᖅᑐᐃᕗᕐᓗ ᓄᓇᕗᒻᒥᐅᑦ ᐃᓄᖏᓐᓂᑦ. ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐱᔪᓐᓇᐅᑎᖃᖅᑎᑦᑎᕗᖅ ᐃᓕᓐᓂᐊᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖓᓂᒃ, ᓴᐳᒻᒥᓪᓗᓂᓗ ᓄᓇᕗᒻᒥ ᒐᕙᒪᒥ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᕈᒪᕙᒃᑐᓄᑦ ᐃᓄᐃᑦ ᐅᖃᐅᓯᖓᓂᒃ ᐊᑐᕈᓐᓇᕐᓗᑎᒃ, ᓇᓗᓇᐃᔭᐃᓪᓗᓂᓗ ᐱᓕᕆᐊᒃᓴᕆᔭᐅᔪᓂᒃ ᒐᕙᒪᒥ, ᕼᐋᒻᒪᓚᓂᑦ, 

ᓇᖕᒥᓂᖃᖅᑎᓂᓪᓗ ᐊᒻᒪ ᒐᕙᒪᑐᖃᐅᑉ ᑎᒥᖁᑎᖏᓐᓂᒃ ᖃᐅᑕᒫᖅᓯᐅᑎᓂᒃ ᑐᓴᐅᒪᑎᑦᑎᔾᔪᑏᑦ ᐱᔨᑦᑎᕋᐅᑎᖏᓪᓗ ᐊᑐᐃᓐᓇᐅᑎᑕᐅᓗᑎᒃ 

ᑭᒃᑯᑐᐃᓐᓇᕐᓄᑦ ᐃᓄᐃᑦ ᐅᖃᐅᓯᖓ ᐊᑐᖅᑕᐅᓗᓂ.  

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᓴᖅᑭᑦᑎᓚᐅᖅᐳᖅ ᒥᓂᔅᑕᒥᑦ ᑲᒪᒋᔭᓕᒃ ᐊᐅᓚᑦᑎᓂᕐᒧᑦ ᐊᑐᖅᑎᑕᐅᓂᖓᓂ ᐊᑐᐊᒐᖏᓐᓂᒃ 

ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒡᓚᒡᕕᒃ ᓴᖅᑭᑎᑕᐅᓗᓂ. 

8.  ᖃᓄᐃᓕᐅᕈᑕᐅᓪᓗᐊᑕᖅᑐᑦ ᐊᒻᒪ ᑮᓇᐅᔭᖅᑐᕈᑎᒃᓴᐃᑦ 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᓕᕆᔭᖏᑦ ᐱᖓᓲᓕᖓᕗᖅ: ᒪᓕᒐᕐᔪᐊᖅ, ᑐᓴᐅᒪᖃᑦᑕᐅᑎᓂᖅ ᐊᒻᒪ ᐊᑐᐊᒐᓕᕆᓂᖅ, ᐸᕐᓇᐃᓂᖅ 

ᐊᒻᒪ ᖃᐅᔨᓴᕐᓂᖅ. 

8.1. ᐱᖁᔭᓕᕆᓂᖅ   

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ, ᐅᒃᐱᕈᓱᒃᐳᒍᑦ ᓴᐳᒥᓂᕐᒥᒃ ᐃᓄᐃᑦ ᐅᖃᐅᓯᖏᑦᑕ ᐱᔪᓐᓇᐅᑎᖏᓐᓂᒃ ᐊᒻᒪ ᓇᓗᓇᐃᕆᓂᖅ 

ᑲᒪᒋᔭᐅᑦᑎᐊᕋᓗᐊᕐᒪᖔᑦ ᓈᒻᒪᒃᑐᒃᑯᑦ ᑐᑦᑕᕐᕕᒋᕙᕗᑦ ᐱᓕᕆᐊᑦᑎᓐᓂ. ᐊᒡᓚᒡᕕᖓ ᐃᑲᔪᖅᑐᐃᕗᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ 

ᐊᑐᖅᐸᒃᑐᓂᑦ ᐃᖅᑲᓇᐃᔭᖅᑐᓂᒡᓗ ᐱᓕᕆᐊᒃᓴᓕᖕᓂᑦ ᑎᒥᐅᔪᓂᑦ ᑐᑭᓯᐅᒪᓕᖅᐹᓪᓕᕐᓂᕐᒧᑦ ᐊᑐᖅᑕᐅᔪᓂᒃ, ᐱᔭᐅᔭᕆᐊᓕᖕᓂᑦ 

ᓂᕆᐅᒋᔭᐅᔪᓂᒡᓗ. ᓇᓗᓇᐃᔭᐅᑏᑦ ᑲᑎᖅᓱᖅᑕᐅᔪᑦ ᓇᓗᓇᐃᕈᑕᐅᖃᑦᑕᖅᐳᑦ ᒪᓕᒃᑲᓗᐊᕐᒪᖔᑦ ᒪᓕᒐᕐᓂᑦ. ᐊᒡᓚᒡᕕᖓ ᐃᓄᖕᓄᑦ 

ᓇᓗᓇᐃᕆᕗᖅ ᖃᐅᔨᒪᓕᖅᑎᑦᑎᕚᓪᓕᖅᖢᓂᓗ ᐊᑐᕈᓐᓇᕐᓂᕐᒥᑦ ᐅᖃᐅᓯᖅ ᐃᓕᓴᕆᔭᐅᓯᒪᔪᕐᒥᑦ ᓂᕈᐊᕆᔭᒥᖕᓂᑦ ᖃᐅᑕᒫᖅ ᐃᓅᓯᕐᒥᖕᓂᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᓂᕆᐅᒋᔭᖃᖅᐳᖅ ᐱᓕᕆᐊᒃᓴᖃᖅᑐᑦ ᑎᒥᐅᔪᑦ ᒪᓕᒐᑎᒍᑦ ᑲᒪᒋᔭᒃᓴᓖᑦ ᒪᓕᖕᓂᐊᕐᓂᖏᓐᓂᑦ. 

ᒪᓕᙱᑎᓪᓗᒋᑦ, ᐊᒡᓚᒡᕕᐊ ᐊᑐᕈᓯᖃᖅᐳᑦ ᒪᓕᒃᑎᑦᑎᓇᓱᐊᕐᓂᕐᒥᒃ ᑕᒪᒃᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒐᕐᒥ ᐊᒻᒪ, 

ᑕᐃᒪᐃᓕᐅᖅᑎᓪᓗᒋᑦ, ᓇᓗᓇᐃᕆᕗᖅ ᐱᔪᓐᓇᐅᑎᒋᔭᐅᔪᖅ ᐅᖃᐅᓯᕐᓄᑦ ᐃᓕᓴᕆᔭᓯᒪᔪᓄᑦ ᓴᐳᒻᒥᔭᐅᓂᖓᓂᒃ.  

8.2. ᑐᓴᒐᒃᓴᓕᕆᓂᖅ 

 

ᐅᖃᐅᓯᕐᓄᑦ ᑲᒥᓯᓇ ᐃᓕᓴᖅᓯᓯᒪᕗᖅ ᐱᒻᒪᕆᐅᓂᖓᓂ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ ᖁᕝᕙᕆᐊᖅᑎᑦᑎᓯᒪᓂᕐᒥᒃ; ᐱᓕᕆᐊᒃᓴᕆᕙᖓ 

ᑐᓴᐅᒪᑎᑦᑎᓂᖅ ᑭᒃᑯᑐᐃᓐᓇᕐᓄᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᒥᒃᓵᓄᑦ, ᑐᓴᐅᒪᑎᑦᑎᓂᕐᒥᒡᓗ ᐱᓕᕆᐊᒃᓴᓕᖕᓂᑦ ᑎᒥᐅᔪᓂᑦ ᐅᖃᐅᓯᕐᓄᑦ 

ᑲᒪᒋᔭᕆᐊᖃᖅᑕᖏᓐᓂᑦ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᕐᔪᐊᑎᒍᑦ.  ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᑭᒃᑯᑐᐃᓐᓇᕐᓂᑦ 

ᑐᓴᐅᒪᑎᑦᑎᓇᓱᐊᕐᓂᖓ ᖃᓄᑯᓘᔭᐅᕗᖅ, ᐱᖃᓯᐅᑎᓪᓗᓂ ᐅᓂᒃᑲᐅᓯᖃᕐᓂᖅ, ᑐᑭᓯᒋᐊᖅᑎᑦᑎᓇᓱᐊᕐᓂᖅ, ᓄᓇᓕᖕᓂ ᑐᓴᐅᒪᑎᑦᑎᓂᖅ, 

ᐱᒡᒍᓴᐅᑎᓂᖅ, ᑐᑭᓯᒋᐊᕈᑎᓕᐅᕐᓂᖅ, ᑲᑎᒪᔪᓄᑦ ᐃᓚᐅᖃᑕᐅᓂᖅ, ᐃᖏᕐᕋᑎᑦᑎᓂᕐᓗ ᐊᒡᓚᕕᐅᑉ ᐃᑭᐊᖅᑭᕕᖓᒍᑦ ᐊᒻᒪ ᐊᓯᖏᒍ 

ᖃᕆᓴᐅᔭᒃᑰᖅᑐᓂᒃ.   

  

8.3. ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᕿᒥᕐᕈᓲᖅ, ᖃᐅᔨᓴᖅᐸᒃᖢᓂᓗ, ᐊᑐᓕᖁᔨᕙᒃᖢᓂᓗ ᑐᒃᓯᕋᐅᑕᐅᓯᒪᔪᓄᑦ ᐊᒻᒪ ᐱᑕᖄᓂᒃᑐᓄᑦ 

ᐅᖃᐅᓯᕐᓄᑦ ᐊᑐᐊᒐᕐᓂᑦ ᓄᓇᕗᑦ ᑎᒥᖁᑎᖏᓐᓂᑦ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ ᐊᒻᒪ ᒐᕙᒪᑐᖃᒥᑦ, ᑐᑦᑕᕐᕕᖏᓐᓂᑦ ᐊᒻᒪ 

ᑎᒥᖁᑎᖏᓐᓂᑦ.      

 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ 

ᐅᖃᐅᓯᕐᒧᑦ ᐱᔪᓐᓇᐅᑎᓄᑦ ᐃᓱᒫᓘᑕᐅᔪᑦ ᓄᓇᕗᑦ ᑎᒥᖁᑎᖏᓐᓂᑦ ᐊᒻᒪ ᕼᐋᒻᒪᓚᓂᑦ ᐅᓐᓂᕐᓗᒍᑕᐅᔪᓐᓇᖅᑐᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᒡᓚᒡᕕᐊᓄᑦ ᓇᖕᒥᓂᖅ, ᑭᒡᒐᖅᑐᕐᓗᒍᓘᓐᓃᑦ, ᐱᓕᕆᖃᑎᒌᓂᑦ ᓄᓇᓕᖕᓂᓪᓘᓐᓃᑦ, ᓄᓇᓕᖕᓂᕐᒥᐅᑦ ᐱᔨᑦᑎᕋᖅᑕᐅᔪᓐᓃᕈᑎᒃ 

ᑐᓴᐅᒪᑎᑕᐅᔪᓐᓃᕈᑎᒡᓘᓐᓃᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᑦ ᓂᕈᐊᕆᔭᒥᒍᑦ, ᒪᓕᒡᓗᒍ ᐃᓚᒍᑖ 11 ᐊᒻᒪ 12 ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐱᖁᔭᕐᒥᑦ.  

 

ᐃᓱᒫᓘᑕᐅᔪᑦ ᑐᓐᓂᖅᑯᑕᐅᔪᓐᓇᖅᑐᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄᑦ ᓇᓕᐊᖕᓂᑐᐃᓐᓇᖅ ᐃᒪᐃᑦᑐᖃᖅᑎᓪᓗᒍ: 

 

 ᖃᓄᐃᑦᑑᓂᖓ ᐃᓕᓴᕆᔭᐅᓯᒪᔪᖅ ᐅᖃᐅᓯᐅᑉ ᐃᓕᓴᕆᔭᐅᓯᒪᙱᒃᑯᓂ 

 ᐊᑐᖅᑕᐅᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᐅᑉ, ᓇᓕᐊᒡᓘᓐᓃᑦ ᐱᖁᔭᖅ ᐊᑐᐊᒐᕐᓘᓐᓃᑦ ᐊᒃᑑᑎᓯᒪᔪᖅ 

ᖃᓄᐃᑦᑑᓂᖓᓄᑦ, ᐊᑐᕐᓂᕐᒧᑦ ᓴᐳᒻᒥᓂᕐᒧᓪᓘᓐᓃᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᑦ ᒪᓕᒃᑕᐅᓐᓂᙱᒃᑯᓂ 

 ᑐᕌᕆᔭᖓ ᐱᔾᔪᑎᖓᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᐅᑉ ᒪᓕᒃᑕᐅᓯᒪᙱᒃᑯᑎᒃ 

 

ᐅᖃᐅᓯᕐᓄᑦ ᑲᒥᓯᓇ ᐃᒪᐃᑦᑐᓐᓇᕐᒥᔪᖅ, ᓇᖕᒥᓂᖅ ᐱᒋᐊᕐᓗᓂ, ᑐᒃᓯᕋᐅᑕᐅᒍᓂᓘᓐᓃᑦ ᓄᓇᕗᒻᒥ ᑎᒥᐅᔪᒥᑦ, ᕼᐋᒻᒪᓚᒥᑦ, ᒪᓕᒐᓕᐅᖅᑎᒥᑦ 

ᑲᑎᒪᔨᕋᓛᒥᒡᓘᓐᓃᑦ ᒪᓕᒐᓕᐅᕐᕕᖕᒥᑦ, ᖃᐅᔨᓴᓕᕈᓐᓇᖅᑐᖅ ᐃᓱᒫᓘᑕᐅᔪᒥᒃ ᑐᓂᔭᐅᓚᐅᙱᒃᑲᓗᐊᕐᓗᓂ ᑭᓇᑐᐃᓐᓇᕐᒥᑦ.  

ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ ᐃᓱᒫᓘᑕᐅᔪᖅ ᓄᓇᕗᒻᒥ ᑎᒥᐅᔪᒥᑦ, ᕼᐋᒻᒪᓚᒥᑦ, ᓇᖕᒥᓂᖃᖅᑎᒥᑦ ᐊᒻᒪ ᒐᕙᒪᑐᖃᒥᑦ, ᑐᑦᑕᕐᕕᖓᓂᑦ 

ᑎᒥᖁᑎᖓᓂᓘᓐᓃᑦ ᑐᓐᓂᖅᑯᑕᐅᔪᓐᓇᖅᑐᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄᑦ ᓄᓇᕗᒻᒥᐅᑕᖅ ᐱᔨᑦᑎᕋᖅᑕᐅᙱᒃᑯᓂ 

ᑐᓴᐅᒪᑎᑕᐅᙱᒃᑯᓂᓘᓐᓃᑦ ᐃᓄᐃᑦ ᐅᖃᐅᓯᖓᒍᑦ. ᐅᖃᐅᓯᕐᓄᑦ ᑲᒥᓯᓇ ᑕᒪᐃᓐᓂ ᖃᓄᐃᓕᐅᕈᑎᖃᖃᑦᑕᖅᐳᖅ ᐆᒃᑐᕋᖅᐸᒃᖢᓂᓗ 

ᓇᓗᓇᐃᕈᒪᓪᓗᓂ ᐱᔪᓐᓇᐅᑎᒋᔭᐅᔪᑦ, ᒪᓕᒐᑦ ᐊᒻᒪ ᐱᕕᖃᕐᓂᐅᔪᑦ ᐱᖁᔭᕐᒥᑦ ᐃᓄᐃᑦ ᐅᖃᐅᓯᖓᓄᑦ ᐃᓕᓴᕆᔭᐅᒐᓗᐊᕐᒪᖔᑦ 

ᐊᑐᖅᑕᐅᒐᓗᐊᕐᒪᖔᓪᓗ. 

 

ᐊᒻᒪᓗ, ᒪᓕᒡᓗᒍ ᐃᓚᒍᑖ 11 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ, ᓄᓇᕗᒻᒥ ᑎᒥᐅᔪᖅ ᐊᑐᐃᓐᓇᐅᑎᑦᑎᔭᕆᐊᖃᖅᐳᖅ, 

ᑐᑭᖃᖅᖢᓂ "ᓇᓗᓇᐃᔭᐃᓯᒪᑦᑎᐊᖅᑐᖅ ᐃᓄᐃᑦ ᐅᖃᐅᓯᖓᒍᑦ ᐃᓅᑉ ᐱᔪᓐᓇᐅᑎᖓᓂ ᐃᓄᐃᑦ ᐅᖃᐅᓯᖓᓂ ᐊᑐᕈᓐᓇᕐᓂᕐᒧᑦ 

ᐃᖅᑲᓇᐃᔮᖅᑖᕋᓱᐊᖅᑎᓪᓗᒍᑦ ᐃᖅᑲᓇᐃᔭᖅᑎᓪᓗᒍᓗ". ᐊᑐᐃᓐᓇᐅᙱᑎᓪᓗᒍ, ᐃᓄᐃᑦ ᑲᙳᓱᑐᐃᓐᓇᕆᐊᓖᑦ ᑲᑉᐱᐊᓱᒡᓗᑎᒡᓘᓐᓃᑦ 

ᐊᑐᕆᐊᒃᓴᖅ ᐃᓄᐃᑦ ᐅᖃᐅᓯᖓᓂᒃ. 

 

ᓇᐅᑦᑎᓱᑦᑎᐊᕐᓂᖅ 

ᑕᒪᒃᑯᐊ ᒪᓕᒐᕐᓂᑦ ᒪᓕᒃᑕᐅᔭᕆᐊᓖᑦ ᑎᒥᐅᔪᑦ ᒪᓕᒃᑲᓗᐊᕐᒪᖔᑕ ᐅᖃᐅᓯᕐᒧᑦ ᐱᖁᔭᕐᒥᑦ, ᑖᓐᓇ ᐊᒡᓚᕝᕕᐅᔪᖅ ᖃᐅᔨᓴᖅᐸᓪᓕᐊᖃᑦᑕᖅᑐᖅ 

ᐊᑐᐃᓐᓇᐅᓂᖏᓐᓂᑦ ᐅᖃᐅᓰᑦ ᐱᔨᑦᑎᕈᑕᐅᔪᑦ ᐊᒻᒪ ᑐᓴᐅᒪᖃᑦᑕᐅᑎᔾᔪᑕᐅᔪᑦ ᐊᒻᒪ ᐊᑐᖅᑕᐅᑎᑦᑏᓐᓇᕐᓗᑎᑦ ᑖᒃᑯᓄᖓ ᒪᓕᒋᐊᓕᓐᓄᑦ 

ᑎᒥᐅᔪᓄᑦ. ᐊᐱᖅᓲᑏᑦ ᓲᕐᓗ ᐃᕐᖐᓐᓈᖅᑕᐅᑎᒃᑯᑦ ᐅᖄᓚᐅᑎᒃᑯᓪᓗ ᑐᓴᒪᐅᖃᑦᑕᐅᑦᑎᔾᔪᑎᑎᒍᑦ ᓇᓗᓇᐃᔭᐃᓂᖅ, ᑎᑎᖅᑲᒃᑯᑦ ᑐᓴᐅᒪᔾᔪᑏᑦ 

ᐊᒻᒪ ᐃᑭᐊᖅᑭᕕᒃᑯᑦ ᐃᓱᒪᒋᔭᐅᔪᓂᑦ ᐅᓂᒃᑲᐅᓯᐅᔪᑦ ᐊᑑᑎᑦᑎᐊᖅᐳᑦ ᐊᑐᒐᒃᓴᑦ ᑲᑎᖅᓱᐃᓂᕐᒧᑦ ᑎᑎᖅᑲᓂᑦ. 

 

ᐃᓗᐃᑦᑐᒥᒃ ᖃᐅᔨᓴᕐᓂᖅ 

ᖃᐅᔨᓴᓕᕈᑎᒃ ᐃᓗᐃᑦᑐᒥᐅᑐᐃᓐᓇᕆᐊᖃᖅᑐᑦ ᒪᓕᙱᓐᓂᐅᔪᖅ ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᐊᑲᐅᙱᓕᐅᕈᑎᒻᒪᕆᐅᓂᕋᖅᑕᐅᒍᓂ. 

ᐃᓗᐃᑦᑐᒥᑦ ᖃᐅᔨᓴᕈᒪᓕᕐᓂᖅ ᑐᙵᕕᖃᕋᔭᖅᐳᖅ ᐊᑕᐅᓯᐅᙱᑦᑐᒥᒃ ᒪᓕᒡᓗᓂ ᐃᓱᒫᓘᑕᐅᔪᓂᒃ ᖃᐅᔨᓴᕐᓂᖕᒥᑦ ᑲᓇᑕᒥ, ᓲᕐᓗ:  

 

1. ᖃᓄᐃᔾᔪᑕᐅᔪᖅ ᐃᓱᒫᓘᑕᐅᒍᓂ ᐊᖏᔪᒥᒃ ᐱᔾᔪᑕᐅᓂᐊᕋᓱᒋᓗᓂ. 

2. ᓴᖅᑭᖃᑦᑕᐃᓐᓇᕈᓂ. 

3. ᐊᒥᓱᑦ ᐃᓄᐃᑦ ᐅᓗᕆᐊᓇᖅᑐᒦᒃᑯᑎᒃ.  

4. ᐃᓱᒫᓘᑕᐅᔪᑦ ᐊᒥᓲᒍᑎᒃ.  

5. ᐊᑐᖁᔭᐅᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ ᓈᓚᒃᑕᐅᓐᓂᖏᑉᐸᑦ.  

 

ᐃᓱᒫᓘᑕᐅᔪᓂᒃ ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕐᓂᕐᒧᓪᓗ ᐱᓕᒻᒪᒃᓴᕐᓂᖅ 

ᐱᒻᒪᕆᐅᔪᖅ ᓄᓇᕗᒻᒥ ᐅᖃᐅᓯᓄᑦ ᐊᒡᓚᒡᕕᐊᓂ ᐃᖅᑲᓇᐃᔭᖅᑐᑦ ᑐᓴᐅᒪᑦᑎᐊᕆᐊᖃᖅᖢᑎᒃ ᓄᑖᓂᒃ ᖃᓄᐃᑉᐸᓪᓕᐊᔪᓂᒃ 

ᖃᐅᔨᒪᓂᖃᖅᐸᒡᓗᑎᒃ ᐅᓐᓂᕐᓗᒍᑕᐅᔪᕕᓂᕐᓄᑦ, ᖃᐅᔨᓴᖅᑎᐅᑉ ᐱᓕᕆᐊᖓᓂᒃ ᐊᒻᒪ ᐃᓕᖅᑯᓯᑦᑎᐊᕙᐅᔪᓂᒃ. ᐅᖃᐅᓯᓕᕆᕝᕕᖕᒥᐅᑦ 

ᐸᕐᓇᒃᓯᒪᔪᑦ ᐱᓕᒻᒪᒃᓴᕐᓂᖃᓛᖅᖢᑎᒃ ᐅᓐᓂᕐᓘᑕᐅᔪᖃᖅᑎᓪᓗᒍ ᖃᐅᔨᓴᕈᓐᓇᕐᓂᕐᒥᒃ ᐊᒻᒪ ᔪᐊᒃ ᓯᓚᑦᑐᖅᓴᕐᕕᔾᔪᐊᖓᓂ 

ᐱᓕᒻᒪᒃᓴᐃᔪᖃᕐᓂᐊᕐᒥᔪᖅ ᐊᒻᒪᓗ ᑲᓇᑕᒥ ᑲᑎᒪᔩᑦ ᖃᐅᔨᓴᖅᑎᓄᑦ.  

8.4. ᑮᓇᐅᔭᑦ ᐊᑐᖅᑐᒃᓴᑦ 

ᐅᖃᐅᓯᕐᓄᑦ ᑲᒥᓯᓇ ᑮᓇᐅᔭᖅᑑᑎᒃᓴᖃᖅᐳᖅ $1,410,000 2021-2022−ᒧᑦ:   

ᑮᓇᐅᔭᖅᑑᑎᒃᓴᖅ ($000) 2020-2021         2021-2022 2022-2023      2023-2024 

ᐊᖏᔪᖅᑲᐅᑎᖃᕐᕕᒃ 

ᐊᐅᓚᑦᑎᕕᒡᓗ 
628 628 628                 628 

ᑐᓴᒐᒃᓴᓕᕆᓂᖅ 159 159   159                159 

ᐊᑐᐊᒐᓕᕆᓂᖅ, 

ᐸᕐᓇᐅᑎᓕᕆᓂᖅ ᐊᒻᒪ 

ᖃᐅᔨᓴᕐᓂᖅ 

623 623 623                 623 

 

ᑲᑎᖦᖢᒋᑦ 

 

1,410 

 

1,410 

 

1,410             1,410 

   

 

9. ᖃᓄᐃᓕᖓᓂᖓ 2020-2021−ᒥᑦ ᓯᕗᓪᓕᐅᔾᔭᐅᔪᒪᔪᓄᑦ 

 

ᒪᓕᒐᖅ 

 

 ᑐᓴᐅᒪᑎᑦᑎᓂᕐᒧᑦ ᑲᑎᒪᑎᑦᑎᕙᒡᓗᓂ ᐅᖃᐅᓯᕐᓄᑦ ᒪᓕᒐᓕᐊᑦ ᒥᒃᓵᓄᑦ ᒥᓂᔅᑕᐅᑉ ᑐᒡᓕᐊ ᐊᒻᒪ ᐊᖓᔪᖅᑲᐅᑏᑦ ᐃᓚᐅᕙᒡᓗᑎᑦ 

ᑕᒪᐃᓐᓂ ᐱᓕᕆᕝᕕᖕᓂᑦ 

 

ᖃᓄᐃᓕᖓᓕᕐᓂᖏᑦ: ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ, ᑕᒪᒃᑯᐊ ᐱᓕᕆᐊᒃᓴᐃᑦ ᑭᖑᕙᕆᐊᖅᑕᐅᓯᒪᔪᑦ. 

 

ᑐᓴᐅᒪᖃᑦᑕᐅᑎᓕᕆᓂᖅ 

 

 ᓴᖅᑮᓗᒍ ᒪᓂᓴᐅᑎᒥᒃ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ 

 

ᖃᓄᐃᓕᖓᓕᕐᓂᖏᑦ: ᑭᖑᕙᕆᐊᖅᑕᖅ. ᐃᓐᓄᒃᓯᒪᙱᓐᓂᖓᓄᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᑖᖅᑐᖃᓚᐅᙱᓐᓂᖓᓄᑦ 

ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ, ᐊᕐᕌᒍᑕᒫᖅ ᖁᕝᕙᖅᓴᐃᔾᔪᑎᐅᓲᖅ ᐅᖃᐅᓯᕐᓄᑦ ᐱᔪᓐᓇᐅᑎᓕᕆᓂᕐᒥᒃ ᑭᖑᕙᕆᐊᖅᑕᐅᓯᒪᖕᒪᑦ 

ᓯᑎᐱᕆ 2020-ᒧᑦ.  

 

 ᐱᔪᒥᓴᐅᑎᓕᐅᕐᓗᒍ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐱᓕᕆᐊᒃᓴᖓᑦᑕ ᒥᒃᓵᓄᑦ 

 

ᖃᓄᐃᓕᖓᓕᕐᓂᖏᑦ: ᑭᖑᕙᕆᐊᖅᑕᖅ. ᐃᓐᓄᒃᓯᒪᙱᓐᓂᖓᓄᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᑖᖅᑐᖃᓚᐅᙱᓐᓂᖓᓄᑦ 

ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ, ᐊᕐᕌᒍᑕᒫᖅ ᖁᕝᕙᖅᓴᐃᔾᔪᑎᐅᓲᖅ ᐅᖃᐅᓯᕐᓄᑦ ᐱᔪᓐᓇᐅᑎᓕᕆᓂᕐᒥᒃ ᑭᖑᕙᕆᐊᖅᑕᐅᓯᒪᖕᒪᑦ 

ᓯᑎᐱᕆ 2020-ᒧᑦ.  

 

 ᓇᖕᒥᓂᖃᖅᑎᐅᔪᑦ ᐸᕐᓇᐅᑎᓕᕆᖃᑎᒋᓗᒋᑦ ᐊᑐᓕᖃᑎᒋᓗᒋᓪᓗ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᖏᓐᓂᒃ 

 

ᖃᓄᐃᓕᖓᓕᕐᓂᖏᑦ: ᐱᓕᕆᐊᖑᐃᓐᓇᖅᑐᖅ. ᒫᔾᔨ 31, 2019ᒧᑦ ᑎᑭᖦᖢᒍ, 18−ᓂᒃ ᐃᓄᐃᑦ ᐅᖃᐅᓯᖓᓄᑦ ᐱᕙᒌᔭᐅᑎᓂᒃ 

ᑐᓂᔭᐅᓯᒪᓕᖅᑐᒍᑦ, 6 ᐊᖏᖅᑕᐅᓯᒪᕗᑦ 12−ᓗ ᐱᓕᕆᐊᖑᕙᓪᓕᐊᖏᓐᓇᖅᖢᑎᒃ. ᕿᒥᕐᕈᔭᕗᑦ ᐱᕙᒌᔭᐅᑏᑦ ᐊᒻᒪ, 

ᐊᑐᕆᐊᖃᕈᓂ, ᐃᓂᒃᓴᖃᖅᑎᑕᐅᔪᒪᔪᑦ.  

 

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᑐᑭᓯᒋᐊᕈᑎᖃᖅᑎᑦᑎᔪᒪᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᑦ ᒥᒃᓵᓄᑦ 

 

ᖃᓄᐃᓕᖓᓕᕐᓂᖏᑦ: ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ, ᑕᒪᒃᑯᐊ ᐱᓕᕆᐊᒃᓴᑦ ᑭᖑᕙᕆᐊᖅᑕᐅᓯᒪᔪᑦ ᐊᕐᕌᒍᒧᑦ.  

 ᓇᐅᑦᑎᖅᓱᖅᑎᐅᓂᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐃᑭᐊᖅᑭᕕᐊᓂ 

 

ᖃᓄᐃᓕᖓᓕᕐᓂᖏᑦ: ᑭᖑᕙᕆᐊᖅᑕᖅ. ᓄᓇᕗᒻᒥ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓂᕆᐅᓚᐅᖅᓯᒪᔫᒐᓗᐊᑦ ᐃᑭᐊᖅᑭᕕᖓᑦ 

ᒪᑭᑕᐅᓂᐊᕐᒪᖔᖅ ᐅᑭᐅᑉ ᓄᙳᐊᓂ ᑭᓯᐊᓂ ᐱᓕᕆᐊᖃᓪᓗᐊᖅᑑᒐᓗᐊᖅ ᐃᓐᓄᒃᓯᒪᙱᓐᓂᖓᓄᑦ, ᐱᓇᔪᒍᑕᐅᔪᓐᓇᕐᓂᖓ 

ᑭᖑᕙᕆᐊᖅᓯᒪᓕᖅᑐᖅ. 

 

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ 

 ᓇᐅᑦᑎᖅᓱᕐᓗᒍ ᓄᓇᕗᒻᒥ ᑎᒥᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᑦ ᐅᖃᓘᑎᒃᑯᑦ ᓇᓗᓇᔭᐃᓂᖅᑎᒍᑦ 

 

ᖃᓄᐃᓕᖓᓕᕐᓂᖏᑦ: ᐃᓚᐃᓐᓇᖓ ᐱᐊᓂᒃᓯᒪᔪᖅ. ᐅᖃᓘᑎᒃᑯᑦ ᓇᓗᓇᐃᔭᐃᓂᖅ ᒪᕐᕉᓕᖓᕗᖅ ᐊᐱᖅᓱᐃᓂᒃᑯᑦ: 

ᓇᓗᓇᐃᔭᐃᓂᖅ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᓐᓂᒃ ᐅᖃᓘᑎᒃᑯᑦ ᐊᒻᒪ ᓇᓗᓇᐃᔭᐃᓂᖅ ᓂᐱᓕᐅᕐᕕᖏᒍᑦ. ᐃᒻᒥᒃᑰᖓᔪᒥᒃ 

ᐊᐱᖅᓱᕈᑕᐅᓲᖑᔪᖅ ᐃᓄᒃᑐᑦ ᐊᒻᒪ ᐅᐃᕖᑐᑦ ᐊᑕᐅᑦᑎᒃᑰᖅᑕᐅᕙᙱᖦᖢᑎᒡᓗ ᓇᓗᓇᐃᖅᑕᐅᔾᔪᑎᒋᔭᖏᑦ ᓲᖃᐃᒻᒪ ᑕᖅᑭᓕᒫᒥᒃ 

ᐅᑕᖅᑭᓲᖑᔪᑦ ᐱᖃᑖᓂᒃ ᐊᐱᖅᑯᑎᖃᕐᓂᐊᓕᕌᖓᒥᒃ. ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ, ᐅᐃᕖᑐᑦ ᐊᐱᖅᓲᑎᒋᔪᓐᓇᖅᓯᓚᐅᖅᑕᕗᑦ 

ᑭᓯᐊᓂ ᐃᓄᒃᑐᑦ ᐊᐱᖅᓱᕐᓂᐅᓂᐊᖅᑐᖅ ᑭᖑᕙᕆᐊᖅᑕᐅᔭᕆᐊᖃᓕᓚᐅᕐᑐᖅ.  

 

 ᓇᐅᑦᑎᖅᓱᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᓕᕆᓂᒃᑯᑦ ᐱᔨᑦᑎᕋᐅᑎᖏᑦ ᑎᑎᕋᖅᓯᒪᔪᑎᒍᑦ ᐊᐱᖅᓱᕐᓗᒋᑦ ᕿᒥᕐᕈᔭᐅᓂᐊᕐᒪᑕ     

  

ᖃᓄᐃᓕᖓᓕᕐᓂᖏᑦ: ᐱᔭᕇᖅᑕᐅᔪᖅ.  

  

 ᑐᓴᕐᕕᒋᒋᐊᒃᑲᓐᓂᕐᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐋᓐᓂᐊᕕᒃ ᒪᓕᒃᑲᓗᐊᕐᒪᖔᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᑐᓕᖁᓯᒪᔭᖏᓐᓂᒃ 

 

ᖃᓄᐃᓕᖓᓕᕐᓂᖏᑦ: ᑕᒪᒃᑯᐊ ᐱᓕᕆᐊᒃᓴᑦ ᑭᖑᕙᕆᐊᖅᑕᐅᓯᒪᔪᖅ ᐊᕐᕌᒍᒧᑦ. 

 

 ᑐᓴᖅᑎᓪᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐊᐱᖅᓲᑎᒋᓯᒪᔭᖓᑦᑕ ᑭᐅᔾᔪᑎᖏᓐᓂᑦ ᐱᔪᓐᓇᐅᑎᐅᑉ 

ᒥᒃᓵᓄᑦ ᐃᖅᑲᓇᐃᔭᕐᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖓᒍᑦ  

  

ᖃᓄᐃᓕᖓᓕᕐᓂᖏᑦ: ᑭᖑᕙᕆᐊᖅᑕᖅ. ᐅᔾᔨᕈᓱᓕᖅᑎᑦᑎᒃᑲᓐᓂᕈᒪᓗᒍ ᖃᓄᐃᑦᑑᓂᖓᓂᒃ ᐱᔪᓐᓇᐅᑎᖃᕐᓂᐅᑉ 

ᐃᖅᑲᓇᐃᔭᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖓᒍᑦ ᓄᓇᕗᑦ ᑎᒥᖁᑎᖏᓐᓂᒃ, ᐊᒡᓚᒡᕕᒃ ᑐᓴᖅᑎᑦᑎᓂᐊᖅᑐᖅ ᓄᓇᕗᒻᒥ ᑎᒥᐅᔪᓂᑦ 

ᐊᐱᖅᓲᑎᖓᒍᑦ (ᖃᐅᔨᔭᖏᑦ ᐊᑐᓕᖁᔭᖏᓪᓗ) ᐱᔪᓐᓇᐅᑎᐅᑉ ᐃᖅᑲᓇᐃᔭᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖓᒍᑦ ᒥᒃᓵᓄᑦ. 

ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ, ᑕᒪᒃᑯᐊ ᐱᓕᕆᐊᒃᓴᐅᓂᐊᖅᑐᑦ ᐊᕐᕌᒍᖔᖅ ᐱᓕᕆᐊᖑᓛᓕᖅᑐᑦ.  

 

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ 

 

ᖃᓄᐃᓕᖓᓕᕐᓂᖏᑦ: ᐱᓕᕆᐊᖑᐃᓐᓇᖅᑐᖅ. ᑭᖑᓪᓕᕐᒥᑦ ᐱᓕᒻᒪᒃᓴᕈᑕᐅᓂᐊᖅᑐᖅ, ᖁᕝᕙᓯᒃᑐᒥᒃ ᐅᓐᓂᕐᓗᒍᑕᐅᔪᓂᒃ 

ᖃᐅᔨᓴᕐᓂᕐᒧᑦ ᐱᓕᒻᒪᒃᓴᕐᓂᖅ. ᐱᓕᒻᒪᒃᓴᕐᓂᐅᓂᐊᖅᑐᖅ ᐱᔭᕆᑐᔫᓂᐊᖅᖢᓂ ᖁᕝᕙᓯᒃᑐᒥᒃ ᐅᓐᓂᕐᓘᑕᐅᔪᕕᓂᕐᓄᑦ 

ᖃᐅᔨᓴᕈᑎᐅᕙᒃᑐᓂᒃ ᑐᑭᓯᓇᓱᐊᕐᓂᕐᒧᓪᓗ ᑲᑎᖅᓱᐃᔪᓐᓇᖅᓯᓂᕐᒥᒃ ᐱᓕᒻᒪᒃᓴᕈᑕᐅᓛᖅᑐᖅ ᐊᒻᒪᓗ ᒐᕙᒪᒃᑯᑦ ᐱᓕᕆᐊᖏᓐᓂᒃ 

ᖃᐅᔨᓴᕈᓐᓇᖅᓯᓗᑎᒃ. ᑭᖑᓪᓕᖅᐸᐅᓗᓂ ᐅᓐᓂᕐᓘᑕᐅᔪᓄᑦ ᖃᐅᔨᓴᕈᓐᓇᖅᓯᓂᕐᒧᑦ ᐱᓕᒻᒪᒃᓴᕈᑕᐅᓂᐊᖅᑐᖅ ᐃᖅᑲᓇᐃᔭᖅᑎᓄᑦ, 

ᖃᐅᔨᒪᔭᐅᔭᕆᐊᓖᑦ ᖃᐅᔨᓴᖅᑎᓄᑦ, ᔪᐊᒃ ᓯᓚᑦᑐᖅᓴᕐᕕᔾᔪᐊᖓᓂ ᐊᒻᒪ ᑲᑎᒪᔩᑦ ᑲᓇᑕᒥ ᖃᐅᔨᓴᖅᑎᓄᑦ ᐃᖏᕐᕋᑎᑕᐅᓛᖅᖢᓂ.  

ᑭᖑᕙᕆᐊᖅᓯᒪᔪᖅ ᓄᕙᒡᔪᐊᕐᓇᖅ−19−ᒧᑦ, ᐊᑐᖅᑕᐅᒃᑲᓐᓂᕈᓐᓇᕐᒥᔪᑦᑕᐅᖅ ᐸᕐᓇᐅᑕᐅᔭᕆᐊᖃᕋᔭᖅᖢᑎᒃ ᐃᑭᐊᖅᑭᕕᒃᑯᑦ 

ᐃᓕᓐᓂᐊᕐᓂᖅ ᐅᕝᕙᓘᓃᑦ ᐃᓕᓴᐃᔨᒥᒃ ᐅᖓᓯᒃᓴᕋᓗᐊᕐᓗᓂ ᐱᓕᒻᒪᒃᓴᕐᓂᖅ. 

 

 ᐋᖅᑭᒃᓱᐃᓂᖅ ᐱᕙᒌᔭᐅᒻᒥᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄᑦ 

 

ᖃᓄᐃᓕᖓᓕᕐᓂᖏᑦ: ᑭᖑᕙᕆᐊᖅᑕᖅ. ᑐᑭᓯᑎᑕᐅᕚᓪᓕᕐᓂᕐᒧᑦ ᑎᑎᖅᑲᖅᑕᖃᕐᒪᑦ ᑐᓂᐅᖅᑲᖅᑕᐃᔪᐃᓐᓇᐅᓚᐅᖅᓯᒪᓪᓗᑎᒃ 

ᐃᖅᑲᓇᐃᔭᖅᑎᖏᑦ, ᑭᓯᐊᓂ ᐃᓐᓄᒃᓯᒪᙱᓐᓂᖓᓄᑦ ᐊᒻᒪ ᓄᕙᕐᔪᐊᕐᓇᖅ-19−ᒧᑦ, ᑕᒪᒃᑯᐊ ᐱᓕᕆᐊᖑᓛᖅᑐᑦ ᑭᓯᐊᓂ 

ᐊᕐᕌᒎᓕᖅᐸᑦ.  

 

 



13 

 

 ᐃᑲᔫᑎᓕᐅᕐᓗᒍ ᖃᐅᔨᓴᕈᓯᕐᒥᒃ 

 

ᖃᓄᐃᓕᖓᓕᕐᓂᖏᑦ: ᐱᓕᕆᐊᖑᐃᓐᓇᖅᑐᖅ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓄᑖᙳᕆᐊᖅᓯᔪᒪᓕᖅᑑᒐᓗᐊᑦ 

ᐅᓐᓂᕐᓘᑕᐅᔪᓄᑦ ᖃᐅᔨᓴᕈᑕᐅᕙᒃᑐᓄᑦ ᐊᑐᐊᒐᖁᑎᖏᓐᓂᒃ ᐊᒻᒪᓗ ᖃᐅᔨᒪᔾᔪᑕᐅᓂᐊᖅᑐᓂᒃ ᑕᒪᑐᒪ ᒥᒃᓵᓄᑦ 

ᑎᑎᖅᑲᓕᐅᕈᒪᓪᓗᑎᒃ. 

 

10. ᓯᕗᓪᓕᐅᔾᔭᐅᔭᕆᐊᓖᑦ 2021-2022 

 

ᒪᓕᒐᖅ  

 ᑐᓴᐅᒪᑎᑦᑎᓂᕐᒧᑦ ᑲᑎᒪᑎᑦᑎᕙᒡᓗᓂ ᐅᖃᐅᓯᕐᓄᑦ ᒪᓕᒐᓕᐊᑦ ᒥᒃᓵᓄᑦ ᒥᓂᔅᑕᐅᑉ ᑐᒡᓕᐊ ᐊᒻᒪ ᐊᖓᔪᖅᑲᐅᑏᑦ 

ᐃᓚᐅᕙᒡᓗᑎᑦ ᑕᒪᐃᓐᓂ ᐱᓕᕆᕝᕕᖕᓂᑦ  

ᑐᓴᐅᒪᖃᑦᑕᐅᑎᓕᕆᓂᖅ  

 ᓴᖅᑮᓗᒍ ᒪᓂᓴᐅᑎᒥᒃ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ ᐊᒻᒪ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᓕᕆᐊᖏᓐᓂᒃ  

 ᑐᓴᐅᒪᑎᓪᓗᒋᑦ ᓇᖕᒥᓂᖃᖅᑎᐅᔪᑦ ᐊᒻᒪ ᒐᕙᒪᑐᖃᒃᑯᑦ, ᑐᑦᑕᕐᕕᖏᑦ ᑎᒥᖁᑎᖏᓪᓗ ᐅᖃᐅᓯᕐᓄᑦ ᐱᓕᕆᐊᒃᓴᖏᓐᓂᒃ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᒍᑦ  

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᑐᑭᓯᒋᐊᕈᑎᖃᖅᑎᑦᑎᔪᒪᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᑦ ᒥᒃᓵᓄᑦ  

 ᑭᖑᓪᓕᐹᖅᓯᐅᑎᒥᒃ ᕿᒥᕐᕈᔭᐅᓗᓂ ᐃᑭᐊᖅᑭᕕᒃᑯᑦ ᓴᖅᑭᔮᖅᑐᒃᓴᖅ  

 

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

  

 ᑐᓴᖅᑎᓪᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐊᐱᖅᓲᑎᒋᓯᒪᔭᖓᑦᑕ ᑭᐅᔾᔪᑎᖏᓐᓂᒃ ᐱᔪᓐᓇᐅᑎᐅᑉ 

ᒥᒃᓵᓄᑦ ᐃᖅᑲᓇᐃᔭᕐᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖓᒍᑦ  

 ᑐᓴᕐᕕᒋᒋᐊᒃᑲᓐᓂᕐᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᕿᑭᖅᑕᓂ ᐋᓐᓂᐊᕕᒃ ᒪᓕᒃᑲᓗᐊᕐᒪᖔᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᑐᓕᖁᓯᒪᔭᖏᓐᓂᒃ  

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ  

 ᖃᐅᔨᒪᔾᔪᑎᒃᓴᓕᐊᖑᔪᖅ ᑭᖑᓪᓕᐹᖅᓯᐅᑎᙳᖅᓯᒪᒐᓗᐊᕐᒪᖔᖅ ᐅᓐᓂᕐᓘᑕᐅᔪᓄᑦ ᖃᐅᔨᓴᕐᓂᕐᒧᑦ ᐊᑐᐊᒐᐅᕙᒃᑐᖅ ᐊᒻᒪᓗ 

ᐱᓕᕆᖃᑎᖃᕐᓂᐊᕐᓂᕐᒧᑦ ᐸᕐᓇᐅᑏᑦ ᐱᐊᓂᒃᑕᐅᓗᑎᒃ  

  

  

11.  ᓯᕗᓪᓕᐅᔾᔭᐅᔭᕆᐊᓖᑦ 2022-2023  

  

ᑐᓴᐅᒪᖃᑦᑕᐅᑎᓕᕆᓂᖅ  

  

 ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᖃᕐᓂᕐᒥᒃ ᑐᑭᓯᐅᒪᑎᑦᑎᓇᓱᐊᕐᓂᕐᒧᑦ ᑐᓴᐅᑎᓕᐅᕐᓗᓂ ᒪᓂᓴᐅᑎᒃᓴᒥᒃ  

 ᓴᖅᑮᓗᒍ ᒪᓂᓴᐅᑎᒥᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐱᓕᕆᐊᒃᓴᖏᑦᑕ ᒥᒃᓵᓄᑦ  

 ᑐᓴᐅᒪᑎᓪᓗᒋᑦ ᓇᖕᒥᓂᖃᑎᐅᔪᑦ ᐊᒻᒪ ᒐᕙᒪᑐᖃᒃᑯᑦ, ᑐᑦᑕᕐᕕᖏᑦ ᑎᒥᖁᑎᖏᓪᓗ ᐅᖃᐅᓯᕐᒧᑦ ᒪᓕᒋᐊᓕᖏᓐᓂᒃ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ ᐊᒻᒪ ᐃᑲᔪᕐᓗᒋᑦ ᐸᕐᓇᐃᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐅᖃᐅᓯᖓᓄᑦ 

ᐸᕐᓇᐅᑎᒥᖕᓂᒃ ᐊᒻᒪ, ᐊᑐᕆᐊᖃᕈᓂ, ᐃᓂᖃᕋᓱᐊᕐᓂᖏᑦ.   

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᑐᑭᓯᒋᐊᕈᑎᖃᖅᑎᑦᑎᔪᒪᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᑦ ᒥᒃᓵᓄᑦ  

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

  

 ᓇᐅᑦᑎᖅᓱᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐊᑐᕐᓂᕆᔭᖏᑦ ᑲᒥᓯᓇᐅᑉ ᐊᑐᓕᖁᔭᖏᓐᓂᒃ ᐱᔪᓐᓇᐅᑏᑦ ᒥᒃᓵᓄᑦ ᐃᖅᑲᓇᐃᔭᕐᕕᖕᒥ 

ᐃᓄᐃᑦ ᐅᖃᐅᓯᖓᓂ ᐊᑐᕈᓐᓇᕐᓂᕐᒧᑦ  

 ᓇᐅᑦᑎᖅᓱᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᓐᓂᒃ ᐃᕐᖐᓐᓈᖅᑕᐅᒃᑯᑦ ᖃᐅᔨᓴᕐᓗᑎᒃ  

 ᖃᐅᔨᒋᐊᕐᕕᒋᓗᒋᑦ ᐊᑐᓕᖁᔭᐅᓯᒪᔪᑦ ᒥᒃᓵᓄᑦ ᑲᑎᒪᔨᕋᓛᑦ ᑭᒃᑯᑐᐃᓐᓇᕐᓅᖓᔪᑦ ᑮᓇᐅᔭᓄᑦ, ᐃᓛᒃᑰᖅᑐᑦ ᑎᑎᕋᖅᑎᓂᒃ ᐊᒻᒪ 

ᐊᓯᖏᑦ ᑎᒥᐅᔪᓂᒃ  

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ  

 

  

12.  ᓯᕗᓪᓕᐅᔾᔭᐅᔭᕆᐊᓖᑦ 2023-2024  

  

ᑐᓴᐅᒪᖃᑦᑕᐅᑎᓕᕆᓂᖅ  

  

 ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᖃᕐᓂᕐᒥᒃ ᑐᑭᓯᐅᒪᑎᑦᑎᓇᓱᐊᕐᓂᕐᒧᑦ ᑐᓴᐅᑎᓕᐅᕐᓗᓂ ᒪᓂᓴᐅᑎᒃᓴᒥᒃ  

 ᓴᖅᑮᓗᒍ ᒪᓂᓴᐅᑎᒥᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐱᓕᕆᐊᒃᓴᖏᑦᑕ ᒥᒃᓵᓄᑦ  

 ᑐᓴᐅᒪᑎᓪᓗᒋᑦ ᓇᖕᒥᓂᖃᑎᐅᔪᑦ ᐊᒻᒪ ᒐᕙᒪᑐᖃᒃᑯᑦ, ᑐᑦᑕᕐᕕᖏᑦ ᑎᒥᖁᑎᖏᓪᓗ ᐅᖃᐅᓯᕐᒧᑦ ᒪᓕᒋᐊᓕᖏᑦ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ ᐊᒻᒪ ᐃᑲᔪᕐᓗᒋᑦ ᐸᕐᓇᐃᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐅᖃᐅᓯᖓᓄᑦ 

ᐸᕐᓇᐅᑎᒥᖕᓂ ᐊᒻᒪ, ᐊᑐᕆᐊᖃᕈᓂ, ᐃᓂᖃᕋᓱᐊᕐᓂᖏᑦ.   

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᑐᑭᓯᒋᐊᕈᑎᖃᖅᑎᑦᑎᔪᒪᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᑦ ᒥᒃᓵᓄᑦ  

  

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

  

 ᓇᐅᑦᑎᖅᓱᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᑦ ᑎᑎᖅᑲᒃᑯᑦ ᑐᓴᐅᒪᖃᑎᒌᖕᓂᒃᑯᑦ ᕿᒥᕐᕈᓂᕐᒥᑦ  

 ᓇᐅᑦᑎᖅᓱᕐᓗᒋᑦ ᓇᖕᒥᓂᖃᖅᑎᐅᔪᑦ ᐊᒻᒪ ᒐᕙᒪᑐᖃᐅᑉ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᑦ ᐊᐱᖅᓲᑎᒃᑯᑦ  

 ᖃᐅᔨᒋᐊᕐᕕᒋᓗᒋᑦ ᐊᑐᓕᖁᔭᐅᓯᒪᔪᑦ ᒥᒃᓵᓄᑦ ᑲᑎᒪᔨᕋᓛᑦ ᑭᒃᑯᑐᐃᓐᓇᕐᓅᖓᔪᑦ ᑮᓇᐅᔭᓄᑦ, ᐃᓛᒃᑰᖅᑐᑦ ᑎᑎᕋᖅᑎᓂᑦ ᐊᒻᒪ 

ᐊᓯᖏᑦ ᑎᒥᐅᔪᓂᑦ  

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ  

13. ᑮᓇᐅᔭᑦ ᐊᑐᖅᑐᒃᓴᑦ 2021-2024 

  

 

 

 

 

 

 

 

                  

ᐱᓕᕆᐊᒃᓴᑦ ᓇᐃᒡᓕᒋᐊᖅᓯᒪᔪᖅ 
2020-2021 2021-2022 2022 – 2023 2023 – 2024 

ᑮᓇᐅᔭᑦ ᐊᑐᖅᑐᒃᓴᑦ ᐱᕙᒌᔭᖅᓯᒪᔪᑦ ᐱᕙᒌᔭᖅᓯᒪᔪᑦ ᐱᕙᒌᔭᖅᓯᒪᔪᑦ 

  

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲᓇᐃᔮᑦ 

ᐊᕐᕌᒍᑉ 

ᐃᓗᐊᓂ 

ᐊᖏᔪᖅᑲᐅᑎᖃᕐᕕᒃ ᐊᐅᓚᑦᑎᕕᒡᓗ 

ᑮᓇᐅᔭᓕᐊᖅ 286 2 280 2 280 2 280 2 

 

ᐊᐃᑦᑑᑏᑦ ᐊᒻᒪ ᐃᑲᔫᑏᑦ 
— 

  
— 

  
— 

  
— 

 

 

ᐊᓯᖏᑦ ᐊᐅᓚᑕᐅᓂᖏᓐᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓪᓗ 

342 

  

348 

  

348 

  

348 

 

ᑲᑎᒋᐊᕐᖓᖅᑐᑦ 628   628   628   628  

ᑐᓴᒐᒃᓴᓕᕆᓂᖅ 

ᑮᓇᐅᔭᓕᐊᖅ 129 1 129 1 129 1 129 1 

 

ᐊᐃᑦᑑᑏᑦ ᐊᒻᒪ ᐃᑲᔫᑏᑦ 
— 

  
— 

  
— 

 
— 

  

 

ᐊᓯᖏᑦ ᐊᐅᓚᑕᐅᓂᖏᓐᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓪᓗ 

30 

  

30 

  

30 

 

30 

 

ᑲᑎᒋᐊᕐᖓᖅᑐᑦ 159   159   159  159   

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ 

ᑮᓇᐅᔭᓕᐊᖅ 575 4 575 4 575 4 575 4 

ᐊᐃᑦᑑᑏᑦ ᐊᒻᒪ ᐃᑲᔫᑏᑦ — 

  

— 

  

— 

 

— 

  

ᐊᓯᖏᑦ ᐊᐅᓚᑕᐅᓂᖏᓐᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓪᓗ 
48 

  
48 

  
48 

 
48 

  

ᑲᑎᒋᐊᕐᖓᖅᑐᑦ 623   623   623  623   

ᑲᑎᖦᖢᒋᑦ 1 410 7 
1 

410 
7 1 410 7 1 410 7 

ᐅᐃᒍᖓ  

 

 

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕕᐊ ᓄᓇᕗᒻᒥ 

 

ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐸᕐᓇᐅᑎ  

 

2020-2025 

  ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ - 2020-2025  

  

ᓇᐃᓈᖅᓯᒪᔪᖅ ᖃᓄᐃᓕᐅᖃᑦᑕᖅᓯᒪᓂᖓ ᐊᒡᓚᕝᕕᐅᑉ  

ᐅᖃᐅᓯᕐᓄᑦ ᑲᒥᓯᓇ ᐃᒻᒥᒃᑰᖅᑐᖅ ᑎᑎᕋᖅᑎᐅᕗᖅ ᓄᓇᕗᑦ ᒪᓕᒐᓕᐅᕐᕕᐊᓂ ᑎᒃᑯᐊᖅᑕᐅᓯᒪᕙᒃᖢᓂ ᐊᕐᕌᒍᑦ ᑕᓪᓕᒪᓄᑦ ᓄᓇᕗᑦ 

ᑭᒡᒐᖅᑐᒃᑎᖓᓂ ᐊᑐᖁᔭᐅᔪᖅᑎᒍᑦ ᒪᓕᒐᓕᐅᕐᕕᖕᒥ. ᐱᓕᕆᐊᒃᓴᕆᔭᖓ ᐅᖃᐅᓯᕐᓄᑦ ᑲᒥᓯᓇᐅᑉ ᐋᖅᑭᒃᓯᒪᕗᖅ ᐃᓚᒍᑖ 22−ᒥᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪ ᐃᓚᒍᑖ 28 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂ (ILPA).  

ᑕᐃᒪᖓᓂᑦ 1999ᒥ, ᐅᖃᐅᓯᕐᓄᑦ ᑲᒥᓯᓇ (OLC) ᓯᕗᓕᖅᑎᐅᕗᖅ ᐊᒻᒪ ᑐᖅᑲᖅᑕᕐᕕᐅᓪᓗᓂ ᐅᖃᐅᓯᕐᓂᒃ ᐱᔪᓐᓇᐅᑎᖃᕐᓂᕐᒧᑦ 

ᓴᖅᑭᔮᖅᑎᑦᑎᓂᕐᒥᒃ ᐊᒻᒪ ᖃᐅᔨᓴᖅᐸᓪᓕᐊᓂᕐᒥᒃ ᒪᓕᑦᑕᐅᔭᕆᐊᖃᖅᑐᑦ ᑎᒥᐅᔪᑦ ᑖᒃᑯᓂᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) 

ᐊᒻᒪᓗ ᑖᔅᓱᒥᖓ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ (ILPA). ᒪᓕᒋᐊᖃᖅᑐᑦ ᑕᒪᒃᑯᐊ ᑎᒥᐅᔪᑦ ᓄᓇᕗᒻᒥ 

ᐱᓕᕆᕝᕕᐅᔪᑦ, ᓄᓇᓕᖕᓂᑦ ᒐᕙᒪᖏᑦ, ᓇᒻᒥᓂᖅᓱᖅᑐᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑎᒍᑦ ᐱᓕᕆᕝᕕᐅᔪᑦ.    

ᑖᒃᑯᐊ ᑎᑎᕋᖅᓯᒪᔭᖏᑎᒍᑦ ᐅᖃᕐᒪᑕ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ, ᑖᓐᓇ 

ᐅᖃᐅᓯᕐᓄᑦ ᑲᒥᓯᓇ ᐱᓇᓱᐊᖅᓯᒪᕗᖅ ᖃᓄᑐᐃᓐᓇᖅ ᐊᒻᒪ ᐊᑐᕈᓐᓇᖅᑕᖏᓐᓂᒃ ᑖᒃᑯᐊ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᔪᓐᓇᐅᑎᖏᑦ, 

ᖃᓄᐃᓕᖓᓕᕐᓂᖓ ᐊᒻᒪ ᐱᕕᖃᖅᑎᑕᐅᓂᖏᑦ ᐃᓕᓴᕆᔭᐅᖁᓪᓗᒋᑦ, ᐊᒻᒪ ᑖᒃᑯᐊ ᐱᔭᒃᓴᕆᔭᖏᑦ ᐱᔾᔪᑎᖃᖅᑐᑦ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐊᑐᖅᑕᐅᒻᒪᑕ.  

ᐊᐅᓚᑦᑎᕕᐅᔪᑦ ᐊᒻᒪᓗ ᐃᓂᖏᑦ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ ᐃᖃᓗᓐᓃᑦᑐᖅ ᐊᓯᐊᓃᑦᑐᖃᙱᑦᑐᖅ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑲᑎᓪᓗᒋᑦ ᐱᖓᓲᔪᖅᑑᓪᓗᑎᑦ6.  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ ᐱᖓᓱᐃᓕᖅᑲᖓᔪᓂᑦ ᐱᓕᕆᐊᒃᓴᖃᖅᑐᖅ; ᑖᒃᑯᐊ ᐱᓕᕆᐊᒃᓴᓪᓗᐊᑕᕆᔭᖏᑦ ᐅᑯᐊᖑᕗᑦ:   

 ᒪᓕᒐᔅᓴᓕᕆᓂᖅ  

 ᑐᓴᐅᒪᖃᑦᑕᐅᑎᓂᖅ   

 ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ   

  

ᑕᒪᒃᑯᐊ ᒪᓕᒐᕐᓂᑦ ᒪᓕᒋᑦᑕᕆᐊᓖᑦ ᑎᒥᐅᔪᑦ ᒪᓕᒃᑲᓗᐊᕐᒪᖔᑕ ᐅᖃᐅᓯᕐᒧᑦ ᐱᖁᔭᕐᒥᑦ, ᑖᓐᓇ ᐊᒡᓚᕝᕕᐅᔪᖅ 

ᖃᐅᔨᓴᖅᐸᓪᓕᐊᖃᑦᑕᖅᑐᖅ ᐊᑐᐃᓐᓇᐅᓂᖏᓐᓂᑦ ᐅᖃᐅᓰᑦ ᐱᔨᑦᑎᕈᑕᐅᔪᑦ ᐊᒻᒪ ᑐᓴᐅᒪᖃᑦᑕᐅᑎᔾᔪᑕᐅᔪᑦ ᐊᒻᒪ 

ᐊᑐᖅᑕᐅᑎᑦᑏᓐᓇᕐᓗᑎᑦ ᑖᒃᑯᓄᖓ ᒪᓕᒋᐊᓕᓐᓄᑦ ᑎᒥᐅᔪᓄᑦ. ᐊᐱᖅᓲᑏᑦ ᓲᕐᓗ ᐃᕐᖐᓐᓈᖅᑕᐅᒃᑯᓪᓗ ᐅᖄᓚᐅᑎᒃᑯᓪᓗ 

ᑐᓴᒪᐅᖃᑦᑕᐅᑦᑎᔾᔪᑎᑎᒍᑦ ᓇᓗᓇᐃᔭᐃᓂᖅ, ᑎᑎᖅᑲᒃᑯᑦ ᑐᓴᐅᒪᔾᔪᑏᑦ ᐊᒻᒪ ᐃᑭᐊᖅᑭᕕᒃᑯᑦ ᐃᓱᒪᒋᔭᐅᔪᓂᑦ ᐅᓂᒃᑲᐅᓯᐅᔪᑦ 

ᐊᑑᑎᑦᑎᐊᖅᐳᑦ ᐊᑐᒐᒃᓴᑦ ᑲᑎᖅᓱᐃᓂᕐᒧᑦ ᑎᑎᖅᑲᓂᑦ.   

 

 

 

 

 

 

 

                                                            
6ᓄᓇᕗᒻᒥ ᑲᒥᓯᓇᐅᔪᖅ ᑎᒃᑯᐊᖅᑕᐅᖃᑦᑕᖅᐳᖅ ᒪᓕᒐᓕᐅᕐᕕᖕᒥ ᐊᑐᓕᖁᔭᐅᓪᓗᓂ, ᑕᓐᓇ ᐃᖅᑲᓇᐃᔮᖑᔪᖅ ᐃᓕᖃᓯᐅᑎᓯᒪᖃᑦᑕᖏᑦᑕᕗ.  

ᐃᖅᑲᓇᐃᔮᑦ ᑭᓲᓂᖏᑦ ᐊᒡᓚᕝᕕᖓᓐᓂᑦ ᐱᒋᐊᖅᓯᒪᔪᖅ ᒫᑦᓯ 31, 2020 

  

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᖏᓐᓂᑦ ᑖᒃᑯᓇᓂᓗ ᑐᕌᕐᓂᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ 

ᑭᒡᒐᖅᑐᐃᓂᕐᒧᑦ (TRPS) ᐅᓂᒃᑳᖓᓐᓂᑦ, ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᔪᑦ ᐃᖅᑲᓇᐃᔮᑦ ᑖᒃᑯᓇᓂ ᐱᖓᓲᔪᖅᑐᓂᑦ ᐃᖅᑲᓇᐃᔮᔅᓴᖏᓐᓂᑦ 

ᐅᑯᐊᖑᕗᑦ: ᓯᕗᓕᖅᑎᒃᑯᑦ, ᐊᐅᓚᑦᑎᔨᒻᒪᕆᒃᑯᑦ, ᐊᐅᓚᑦᑎᔨᒃᑯᑦ, ᐱᓕᕆᔨᒻᒪᕇᑦ, ᐱᓕᕆᔨᒻᒪᕆᖕᓄᑦ ᐃᑲᔪᖅᑎᑦ, ᐊᒻᒪ ᐊᒡᓚᒡᕕᓕᕆᓂᕐᒧᑦ 

ᐃᑲᔪᖅᑎᑦ. ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓃᑦᑐᑦ:  

  

 

 

 

 

 

 

 

 

 

 

 

 

 

 

 

 

 

ᑖᒃᑯᓇᓂ 

ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᐊᓂ, ᐊᑕᖏᐸᓗᑦᑐᑦ ᑖᒃᑯᐊ ᐱᖓᓲᔪᖅᑐᑦ ᐃᖅᑲᓇᐃᔮᑦ (67%) ᒫᑦᓯ 31, 2020ᒥᑦ ᖃᓄᐃᑦᑑᓂᖏᑦ 

ᓇᓗᓇᐃᖅᑕᐅᓯᒪᔪᑦ ᐃᒻᒪᖄ ᐱᓕᕆᔨᒻᒪᕇᑦ (1) ᐅᕙᓗ ᐱᓕᕆᔨᒻᒪᕆᙳᖅᓴᔪᑦ (3), ᑕᒪᓐᓇ ᐊᑦᑐᐊᓂᖃᖅᑐᖅ 

ᐃᓕᓐᓂᐊᖅᓯᒪᔭᕆᐊᖃᕐᓂᕐᒧᑦ ᓯᓚᑦᑐᓴᕐᕕᒻᒥᑦ (ᓯᓚᑦᑐᖅᓴᕐᕕᒃ ᐅᕙᓗ ᓯᓚᑦᑐᖅᓴᕐᕕᔾᔪᐊᖅ) ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᓪᓗ 

ᐱᓕᒻᒪᒃᓴᖅᑎᑕᐅᓗᓂ ᐊᒻᒪ ᐱᓕᕆᓕᒪᓗᓂ. ᐊᑕᐅᓯᖅ ᐃᖅᑲᓇᐃᔮᖅ (17%) ᐊᖓᔪᖅᑲᖅ ᐃᓂᖓ ᐊᐅᓚᑦᑎᔨᓂ, ᑖᓐᓇᓗᑦᑕᐅᖅ 

ᐃᓕᓐᓂᐊᖅᓯᒪᔭᕆᐊᖃᕐᒥᔪᖅ ᓯᓚᑦᑐᓴᕐᕕᒻᒥᑦ.   

 

ᐃᓐᓄᒃᓯᒪᔪᓐᓇᖅᑎᒋᓂᖓ ᐱᓕᕆᕝᕕᒋᔭᐅᔫᑉ  

 

ᐅᖃᐅᓯᕐᓄᑦ ᑲᒥᓴᓇᐅᑉ ᐊᒡᓚᕝᕕᐊ ᐅᖃᐅᓯᕐᓂᑦ ᐱᖓᓱᓂᑦ ᑭᒡᒐᖅᑐᐃᔨᐅᔪᖅ: ᐃᓄᒃᑐᑦ−ᐅᖃᐅᓯᓖᑦ, ᖃᓪᓗᓈᑐᑦ ᐊᒻᒪ 

ᐅᐃᕖᑐᑦ−ᐅᖃᐅᓯᓕᓐᓂᑦ ᓄᓇᕗᒻᒥ. ᐊᒡᓚᕝᕕᐅᑉ ᐱᓕᕆᐊᖏᑕ ᖃᓄᐃᑦᑑᓂᖏᑦ ᐱᓪᓗᒍ, ᐅᓄᕐᓂᖅᓴᐅᔪᑦ ᐃᖅᑲᓇᐃᔮᒃᓴᑦ ᑕᐃᔭᐅᓯᒪᕗᑦ 

ᐱᓕᕆᔨᒻᒪᕆᐅᓂᖏᓐᓂᒃ ᓇᓗᓇᐃᖅᑕᐅᓂᖓᒍᑦ ᑭᓱᓕᕆᔨᐅᖕᒪᖔᑕ.  

   

ᒫᑦᓯ 31, 2020ᒥᑦ ᐱᒋᐊᖅᓯᒪᓪᓗᓂ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᖓ 33%ᖑᓚᐅᖅᑐᖅ 

ᐊᑕᖏᕐᓗᒋᑦ ᐃᖅᑲᓇᐃᔭᖅᑎᖏᑦ.   

 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᐅᔪᓐᓇᖅᑐᓂ   

 

ᑖᒃᑯᐊ ᓈᓴᖅᑕᐅᓯᒪᔪᑦ ᑕᑯᔅᓴᐅᑎᑦᑎᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ ᑲᑎᓪᓗᒋᑦ ᐃᖅᑲᓇᐃᔭᖅᑎᖏᑦ ᒫᓐᓇ 

ᖃᓄᐃᓕᖓᓂᖓᓂᑦ (2020).  

 

 

 

 

 

 

 

 

ᖃᓄᐃᑦᑑᓂᖓ       

 

ᐅᖃᐅᕐᓄᑦ ᑲᒥᓯᓇ ᐊᒡᓚᕝᕕᐊ   

ᓯᕗᓕᖅᑎ    ᐊᑐᙱᑦᑐᖅ   

                  

ᐊᐅᓚᑦᑎᔨᒻᒪᕇᑦ    ᑐᑭᒧᐊᒃᑎᑦᑎᔨ ᐱᕙᒌᔭᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ  

               

ᐊᐅᓚᑦᑎᔩᑦ    

  

ᐱᑕᖃᖏᑦᑐᖅ  

ᐱᓕᕆᔪᓐᓇᓪᓚᕆᒃᑐᑦ      

  

ᑐᓴᒐᒃᓴᓕᕆᔨ  

  

ᐱᓕᕆᔨᓪᓚᕆᙳᖅᓴᔪᑦ     ᐃᓄᒃᑐᑦ ᖃᐅᔨᓴᖅᑎ, ᐅᐃᕖᑐᑦ ᖃᐅᔨᓴᖅᑎ, ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒧᑦ ᑐᓴᐅᒪᔪᓕᕆᔨ  

       

ᑎᑎᕋᕐᕕᖕᒥ ᐃᑲᔪᖅᑐᐃᔨᑦ   ᑲᒥᓯᓇᐅᑉ ᐃᑲᔪᖅᑎᖓ 

ᒫᑦᓯ 31, 2020 ᐱᒋᐊᕐᕕᒋᓗᒍ  

ᐃᖅᑲᓇᐃᔮᕆᔭᐅᔪᑦ 

ᖃᓄᐃᑦᑑᓂᖏᑦ  

 
ᑲᑎᖦᖢᒋᑦ ᐃᖅᑲᓇᐃᔮᑦ  

 ᐃᓄᐃᑦ  

ᐃᖃᓇᐃᔮᖃᕐᓂᖅ  

  

ᖃᔅᓯᐅᓂᖏᑦ  

ᐃᖅᑲᓇᐃᔮᒃᓴᑦ  

  

ᐃᓄᖃᙱᑦᑐᑦ  

  

ᐃᓄᖃᓕᖅᑐᑦ  

  

%  

ᐱᓕᕆᔪᓐᓇᕐᓂᕆᔭᐅᔪᑦ  

ᐃᓄᐃᑦ  

ᐃᖅᑲᓇᐃᔭᖅᑐᑦ  

% 

ᐃᓄᐃᑦ  

ᓯᕗᓕᖅᑎ  -  -  -  -  -  -  

ᐊᐅᓚᑦᑎᔨᒻᒪᕇᑦ  

ᖁᓪᓕᐅᓂᖅᓴᓂ  
1  0  1  100%  0  0%  

ᕿᑎᖓ  

ᖁᓪᓕᐅᓂᖅᓴᓂ  
-  -  -  -  -  -  

ᐱᓕᕆᔪᓐᓇᓪᓚᕆᒃᑐᑦ  1  1  0  0%  0  0%  

ᐱᓕᕆᔨᓪᓚᕆᙳᖅᓴᔪᑦ  3  1  2  67%  1  50%  

ᐊᒡᓚᒡᕕᓕᕆᓂᕐᒧᑦ 

ᐃᑲᔪᖅᑎ  
1  1  0  0%  0  0%  

ᑲᑎᖦᖢᒋᑦ  6  3  3  50%  1  33%  

  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐃᖅᑲᓇᐃᔭᖅᑎᖃᓚᐅᑲᓲᖑᔪᑦ ᐃᓇᖏᖅᑎᖃᖅᐸᒃᖢᑎᒡᓗ ᐃᖅᑲᓇᐃᔮᒃᓴᓄᑦ 

ᐃᓄᖃᕈᓐᓃᖅᑐᕕᓂᕐᓄᑦ ᐃᖅᑲᓇᐃᔭᖅᑎᑖᕈᓐᓇᓚᐅᙱᓐᓂᖏᓐᓄᓪᓗ, ᐃᓕᓐᓂᐊᕆᐊᖅᓯᒪᓂᖏᓐᓄᑦ, ᓄᑕᕋᓛᖅᑖᖅᐸᓪᓕᐊᓂᖏᓐᓄᑦ, 

ᕿᑲᓚᐅᑲᒃᑐᓄᑦ ᐊᒻᒪᓗ/ᐅᕝᕙᓘᓐᓃᑦ ᐋᓐᓂᐊᓂᕐᒧᑦ ᓄᖅᑲᖓᐅᔭᖅᑐᓄᑦ.   

ᒫᑦᓯ 31, 2020ᒥᑦ ᐱᒋᐊᖅᖢᒍ, ᑖᒃᑯᐊ ᐅᖃᐅᓯᕐᓄᑦ ᑲᒥᓯᓇ ᐊᒡᓚᕕᖓ ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᓯᒪᔪᑦ ᐃᖅᑲᓇᐃᔭᓚᐅᑲᑦᑑᖕᓂᒃ.  

 

ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᑕᐅᔭᕆᐊᖃᖅᑐᑦ ᐃᖅᑲᓇᐃᔮᓂᑦ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᑎᓴᒪᓂᑦ ᐃᖅᑲᓇᐃᔮᓂᑦ ᐃᓂᖃᖅᑎᑕᐅᔪᑦ ᑖᒃᑯᐊᓗ ᐃᓄᐃᑦ ᐅᖃᐅᓯᖓᓐᓂᒃ ᐊᑐᕆᐊᓖᑦ 

ᐃᖅᑲᓇᐃᔭᖅᑎᐅᓪᓗᑎᒃ ᐱᒋᐊᕐᕕᒋᓪᓗ ᒫᑦᓯ 31, 2020ᒥᑦ, ᐊᒻᒪ ᒪᕐᕉᒃ ᐃᖅᑲᓇᐃᔮᒃ ᓇᓗᓇᐃᖅᑕᐅᓯᒪᔫᒃ ᑖᒃᑯᐊ ᐃᓄᐃᑦ 

ᐅᖃᐅᓯᖓᓐᓂᑦ ᐊᔪᙱᑦᑕᕆᐊᖃᓪᓚᕆᓐᓂᖏᓐᓂᒃ.   

 

ᐃᓄᐃᑦ ᑭᒡᒐᖅᑐᖅᑕᐅᓂᖏᑦ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂᑦ 33%ᓂᑦ ᐃᓄᖕᓄᑦ ᑭᒡᒐᖅᑐᖅᑕᐅᓚᐅᖅᑐᑦ ᐃᖅᑲᓇᐃᔭᖅᑎᖏᑦ ᐱᒋᐊᖅᓯᒪᔪᖅ ᒫᑦᓯ 31, 2020. 

ᐊᑖᓃᑦᑐᑦ ᐃᓄᖕᓄᑦ ᑭᒡᒐᖅᑕᐅᔪᑦ:  

ᐃᖅᑲᓇᐃᔮᕆᔭᐅᔪᑦ 

ᖃᓄᐃᑦᑑᓂᖏᑦ  

ᑲᑎᖦᖢᒋᑦ ᐃᖅᑲᓇᐃᔮᑦ  ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ  

  

ᐅᓄᕐᓂᖏᑦ 

ᐃᖅᑲᓇᐃᔮᕆᔭᑦ  

  

ᐃᓄᖃᓕᖅᑐᑦ  

  

% 

ᐃᓐᓄᒃᓯᒪᔪᓐᓇᕐᓂᖏᑦ  

ᐃᓄᐃᑦ 

ᐃᖅᑲᓇᐃᔭᖅᑐᑦ  

% 

ᐃᓄᐃᑦ  

ᓯᕗᓕᖅᑎ  -  -  -  -  -  

ᐊᐅᓚᑦᑎᔨᒻᒪᕇᑦ  

ᖁᓪᓕᐅᓂᖅᓴᓂ  
1  1  100%  0  0%  

ᕿᑎᖓ  

ᖁᓪᓕᐅᓂᖅᓴᓂ  
-  -  -  -  -  

ᐱᓕᕆᔪᓐᓇᓪᓚᕆᒃᑐᑦ  1  0  0%  0  0%  

ᐱᓕᕆᔨᓪᓚᕆᙳᖅᓴᔪᑦ  3  2  67%  1  50%  

ᐊᒡᓚᒡᕕᓕᕆᓂᕐᒧᑦ 

ᐃᑲᔪᖅᑎ  
1  0  0%  0  0%  

ᑲᑎᖦᖢᒋᑦ  6  3  50%  1  33%  

  

ᐃᓕᓐᓂᐊᖅᑕᐅᔪᒃᓴᓂᒃ ᐱᕙᓪᓕᐊᑎᑦᓯᓂᕐᒧᓪᓗ ᐱᕙᒌᔭᐅᑏᑦ  

ᐊᒡᓚᕝᕕᒃ ᐊᑐᕐᓂᐊᖅᑐᑦ ᓱᓕ ᐃᖅᑲᓇᐃᔭᖅᑏᑦ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᒃᓴᖏᓐᓂᒃ ᖃᐅᔨᓴᕐᓂᖃᖅᑎᓪᓗᒋᑦ 

ᐊᖅᑯᑎᒋᔭᐅᓕᓚᐅᖅᐳᖅ ᓇᐅᒃᑯᑦ ᐱᓕᒻᒪᒃᓴᒃᑲᓐᓂᕆᐊᖃᖅᑐᑦ ᓇᓗᓇᐃᔭᖅᑕᐅᓪᓗᑎᒃ ᑕᕝᕙᓂ ᐅᖃᐅᓯᕐᓄᑦ ᑲᒥᓯᓇ ᐊᒡᓚᕝᕕᖓᓐᓂᑦ. 

ᐱᓕᕆᔩᑦ ᑲᔪᓯᓂᖃᕐᒪᖔᖏᓐᓂᒃ ᖃᐅᔨᓴᖅᑕᐅᓂᒃᑰᖅᑎᓪᓗᒋᑦ, ᐊᒡᓚᕝᕕᑦᑕᐅᖅ ᑖᒃᑯᓂᖓ ᐊᑐᕐᓂᐊᕐᒥᔪᑦ ᐱᓕᒻᒪᒃᓴᖅᑎᑦᑎᓂᐅᔪᒥᑦ ᐊᒻᒪ 

ᐱᕙᓪᓕᐊᑎᑦᑎᓂᕐᒥᑦ ᐸᕐᓇᐅᑎᒥᑦ ᓇᓗᓇᐃᖅᓯᔾᔪᑕᐅᓂᐊᕐᓗᓂ ᐃᖅᑲᓇᐃᔭᖅᑎᓂᖏᓐᓄᑦ ᑭᙴᒪᒋᔭᐅᔪᓂᑦ ᑖᒃᑯᐊ ᐋᖅᑭᔅᓯᔾᔪᑕᐅᓗᑎᒃ 

ᐸᕐᓇᐅᑎᓕᐅᕐᓗᒋᑦ ᐃᖅᑲᓇᐃᔭᖅᑎᐅᔪᑦ ᐊᔪᕈᓐᓃᖅᓴᒃᑲᓐᓂᕈᑎᒃᓴᖏᑦ. ᐊᒻᒪᑦᑕᐅᖅ, ᐊᒡᓚᕝᕕᒃ ᐃᖅᑲᓇᐃᔭᖅᑎᖁᑎᒥᓂᒃ 

ᕿᒥᕐᕈᖃᑎᖃᕐᓗᑎᒃ ᓇᓗᓇᐃᖅᓯᖃᑎᒋᓂᐊᕆᕙᐃᑦ ᑭᓱᒥᒃ ᐱᓕᒻᒪᒃᓴᐅᑎᖃᕈᒪᖕᒪᖔᑕ ᓯᕗᒻᒧᐊᒍᑎᒋᓇᔭᖅᑕᖏᓐᓂᒃ ᐃᖅᑲᓇᐃᔮᒥᖕᓂᒃ 

ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕆᐊᖃᖅᐸᑦ ᐊᑐᐃᓐᓇᐅᕕᐅᔪᓐᓇᕐᓂᐊᕐᒪᑦ ᑐᕌᒐᕆᔭᖏᓄᑦ.  

ᒫᓐᓇ ᐱᔾᔪᑎᐅᕙᒃᑐᑦ ᐱᕕᖃᕐᓇᕈᑏᓪᓗ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ, ᐃᓚᖏᑦ ᐃᖅᑲᓇᐃᔮᑦ ᐱᓕᕆᔨᒻᒪᕆᓐᓄᑦ ᐱᓕᕆᐊᖑᔭᕆᐊᓖᑦ ᐊᒻᒪ ᐃᓕᓐᓂᐊᖅᓯᒪᔭᕆᐊᓖᑦ.  

ᐃᓚᖏᓐᓄᑦ ᐃᖅᑲᓇᐃᔮᒃᓴᑦ ᐃᓕᓐᓂᐊᖅᓯᒪᓂᖃᕆᐊᖃᖅᐸᒃᑲᓗᐊᖅᑎᓪᓗᒋᑦ, ᐃᓕᓴᖅᓯᓚᐅᖅᓯᒪᕗᓪᓕ ᐃᖅᑲᓇᐃᔮᕐᒥᑦ ᐱᓕᕆᐊᔅᓴᖏᑦ 

ᓇᓗᓇᐃᖅᑕᐅᖃᑦᑕᖅᑐᑦ ᕿᒥᕐᕈᔭᐅᒃᑲᓐᓂᕆᐊᖃᖃᑦᑕᕐᓂᖏᓐᓂᒃ ᕿᒪᒃᑕᐅᒑᖓᑕ ᓲᕐᓗ ᐃᓕᓐᓂᐊᖅᓯᒪᓂᖃᕐᓂᖅ 

ᐱᓕᕆᐊᖃᓚᐅᖅᓯᒪᓂᕐᓗ ᖁᕝᕙᓯᒃᑎᑕᐅᓗᐊᙱᒃᑲᓗᐊᕐᒪᖔᑕ ᓱᓕᙱᓗᐊᖅᑐᒥᒃ ᐅᔾᔨᖅᓱᕆᐊᖃᖅᖢᑎᒃ ᑕᐃᒪᐃᒻᒪᓪᓗ ᓇᓕᒧᙱᓐᓂᒃ 

ᐃᓱᒪᒃᓴᖅᓯᐅᕈᑎᖃᕆᐊᖃᖅᐸᓕᖅᖢᑎᒃ. ᐅᖃᐅᓯᕐᓄᑦ ᑲᒥᓯᓇ ᐊᒡᓚᕝᕕᖓ ᑖᔅᓱᒥᖓ ᐱᓕᕆᕙᓪᓕᐊᖑᔪᒥᑦ ᐋᖅᑭᐅᒪᑎᑦᑎᖃᑦᑕᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑎᒍᑦ ᑲᑐᔾᔨᓪᓗᑎᑦ ᕿᒥᕐᕈᖃᑎᖃᖃᑦᑕᖅᑐᑦ ᐃᖅᑲᓇᐃᔮᒥᑦ ᐱᓕᕆᐊᔅᓴᖏᑕ 

ᓇᓗᓇᐃᔭᖅᓯᒪᓂᖏᓐᓂᒃ.   

ᑖᓐᓇ ᐊᒡᓚᕝᕕᐅᔪᖅ ᑲᔪᓯᓂᐊᖅᑐᖅ ᐃᓕᓐᓂᐊᖅᓯᒪᓂᑭᑦᑑᔪᓐᓇᕐᓂᖅ, ᐱᓕᕆᐊᖃᓚᐅᖅᓯᒪᓂᖅ ᐊᒻᒪ ᐅᖃᕈᓐᓇᕐᓂᕐᒥᒃ 

ᓇᓗᓇᐃᖅᑕᐅᔪᓂ ᓇᓕᖅᑲᓂᒃ ᑭᓯᐊᓂ ᐱᑕᖃᕆᐊᖃᓪᓚᒃᑳᖓᑕ ᐊᑕᑎᑕᐅᙱᓐᓇᓲᑦ. ᑲᔪᖏᖅᓴᐃᔨᖃᕐᓂᖅᑕᐅᖅ ᐃᓄᒃ 

ᐱᓕᒻᒪᒃᓴᖅᑕᐅᑎᓪᓗᒍ−ᐱᕚᓪᓕᕈᑎᑦᑎᐊᕙᐅᒋᕗᖅ ᑲᔪᓯᓂᖃᑦᑎᐊᕐᓇᖅᑐᖅ.  

ᓯᕗᓂᒃᓴᒥ ᐃᓱᒪᒋᔭᒃᓴᑦ ᐱᕕᒃᓴᐃᓪᓗ   

ᐃᖅᑲᓇᐃᔭᕐᕕᒻᒥᑦ ᖃᐅᔨᓴᖅᑕᐅᓯᒪᔪᓂᑦ ᖃᓄᐃᓕᖓᓂᖓ, ᓄᓇᕗᑦ ᒐᕙᒪᖓᓐᓂ ᐃᓗᐃᑦᑐᒥᓕ, 36% ᐃᖅᑲᓇᐃᔭᖅᑎᐅᔪᑦ 

ᐅᑭᐅᖃᓚᐅᖅᑐᑦ 50−ᓂᒃ ᐅᖓᑖᓂᓘᓃᑦ ᐊᒻᒪ 25% ᐃᖅᑲᓇᐃᔭᖅᑎᐅᔪᑦ ᐅᑭᐅᖃᖅᖢᑎᒃ 35-ᓂᒃ ᑐᖔᓂᓘᓃᑦ.  ᓈᓴᖅᑕᐅᓯᒪᔪᓪᓗ 

ᑕᑯᒍᑦᑎᒍ ᒫᓐᓇᓗ, ᒫᑦᓯ 2020ᒥ, 50% ᐃᖅᑲᓇᐃᔭᖅᑎᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᐅᑭᐅᖏᑦ 50ᓗ ᐅᖓᑖᓗ 

ᐅᑭᐅᖃᐅᖅᑐᑦ.  

ᐸᕐᓇᒋᐊᖃᕐᓂᖅ ᐊᒻᒪᓗ ᓇᓚᐅᑦᑖᕋᓱᐊᕐᓂᕐᒧᑦ ᓯᕗᓂᒃᓴᒥ ᐃᓄᖃᕈᓐᓃᑐᐃᓐᓇᕆᐊᓕᖕᓄᑦ ᐊᒡᓚᕝᕕᖓᓐᓂᑦ, ᐅᖃᐅᓯᕐᓄᑦ ᑲᒥᓯᓇᐅᑉ 

ᐊᒡᓚᕝᕕᖓ ᑖᒃᑯᐊ ᓇᐃᓴᖅᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ "ᐃᓐᓇᙳᕐᓂᕐᒧᑦ ᓄᖅᑲᑐᐃᓐᓇᕆᐊᓕᒃ" ᐃᓱᒪᒋᔭᐅᕙᒌᖅᖢᓂ ᑭᓯᐊᓂᑦᑕᐅᖅ 

ᖃᐅᔨᒪᔪᑦ ᐃᖅᑲᓇᐃᔭᖅᑎᐅᔪᑦ ᓄᖅᑲᙱᑐᐃᓐᓇᕆᐊᖃᕐᒪᑕ ᓄᖅᑲᕐᕕᒃᓴᖓ ᑎᑭᒃᑲᓗᐊᖅᐸᑦ.    

ᒫᑦᓯ 31, 2020ᒥᑦ ᐱᒋᐊᖅᑐᒍ, ᑲᑎᓪᓗᒋᑦ ᐃᖅᑲᓇᐃᔮᖏᓐᓂᑦ ᓄᖅᑲᕈᓐᓇᖅᓯᓛᓕᖅᑐᑦ ᐊᕐᕌᒍ 2024ᖑᓕᖅᐸᑦ ᐃᖅᑲᓇᐃᔭᖅᑎᖏᒃ 

ᒪᕐᕉᒃ ᐅᕝᕙᓗ 67% ᐊᒡᓚᕝᕕᒻᒥᑦ ᐃᖅᑲᓇᐃᔭᖏᓐᓂᑦ.    

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᕆᔭᐅᔪᓄᑦ ᑎᑭᑕᐅᔪᒪᔪᓄᓪᓗ  

ᐱᓕᕆᕝᕖᑦ ᐊᒻᒪ ᐅᑭᐅᖅᑕᖅᑐᒥ ᑎᒥᐅᔪᑦ ᐋᖅᑭᒃᓯᓲᖑᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᖏᓐᓄᑦ ᑐᕌᒐᖏᓐᓂᒃ ᐊᒻᒪ ᑎᑭᑕᐅᓇᓱᒃᑐᓂᒃ 

ᐃᓱᒪᒋᓪᓗᒋᑦ ᐃᖅᑲᓇᐃᔭᖅᑎᑦ ᓄᓇᕗᓕᒫᒥ ᓄᓇᓕᖕᓂᓪᓗ ᒐᕙᒪᒃᑯᓐᓄᑦ ᑎᑎᕋᕐᕕᖏᓐᓂᒃ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ 

ᑕᒪᒃᑯᓂᖓ ᐃᓱᒪᒋᖃᓯᐅᔾᔨᔪᑦ ᐱᔾᔪᑕᐅᔪᓂᑦ. ᐱᔾᔪᑎᓂᒃ ᐅᑯᓂᖓ ᐱᑕᖃᑐᐃᓐᓇᕆᐊᓕᒃ:   

 ᒪᓂᒪᓂᖏᑦ, ᐱᔪᒪᓂᖏᑦ ᐱᕙᒌᔭᖅᓯᒪᑎᒋᓂᖏᓪᓗ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᐊᕐᓗᑎᒃ, ᑎᑎᕋᖅᓯᒪᔪᑎᑐᑦ 

ᐅᑯᓇᓂ, ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑐᖃᖅᐸᖕᓂᖓᓄᑦ ᖃᐅᔨᓴᖅᓯᓂᖅ ᐱᖁᑎᓂᒃ ᐊᒃᑐᐊᓂᓕᖕᓂᒡᓗ 

ᓇᐃᒡᓕᒋᐊᖅᓯᒪᔪᓂᒃ ᐋᖅᑭᒃᓱᖅᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᓐᓂᑦ;   

 

 ᖃᓄᐃᓕᕙᓪᓕᐊᓂᕆᔭᖏᑦ ᐃᓄᐃᑦ ᐅᓄᕐᓂᖏᑦ ᐊᔪᙱᑐᐃᓐᓇᕆᐊᓖᑦ ᒫᓐᓇ ᒪᓂᒪᔪᓄᑦ ᐃᓂᒋᔭᐅᔪᓄᑦ 

ᐱᔭᐅᔪᒪᓪᓚᕆᒃᐸᒃᑐᓪᓗ ᐃᓂᒋᔭᐅᕙᒃᑐᓄᑦ;   

 

 ᖃᓄᐃᓕᕙᓪᓕᐊᓂᕆᔭᖏᑦ ᐃᓄᐃᑦ ᐅᓄᕐᓂᖏᑦ ᐊᔪᙱᑐᐃᓐᓇᕆᐊᓖᑦ ᒫᓐᓇ ᒪᓂᒪᔪᓄᑦ ᐃᓂᒋᔭᐅᔪᓄᑦ 

ᐱᔭᐅᔪᒪᓪᓚᕆᒃᐸᒃᑐᓪᓗ ᐃᓂᒋᔭᐅᕙᒃᑐᓄᑦ;   

 

 ᐱᓇᔪᒃᑐᑦ ᐊᔪᙱᑦᑐᑦ ᐃᓄᐃᑦ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐊᓯᖏᓪᓗ ᐃᖅᑲᓇᐃᔭᖅᑏᑦ ᓄᓇᕗᒻᒥ;   

 

 ᖃᖓᑦᑎᐊᓕᓵᑦ ᖃᓄᐃᓕᕙᓪᓕᐊᓂᐅᓚᐅᖅᑐᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᕝᕕᐊᓂᑦ;   

 

 ᐊᐅᓚᑦᑎᔾᔪᑎᑦ ᐱᔭᐅᒋᐊᓕᑦ ᐊᒻᒪ ᐊᖏᖅᑕᐅᓯᒪᔪᑦ ᐃᖅᑲᓇᐃᔮᒃᓴᑦ ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ; ᐊᒻᒪ  

 

 ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒋᐊᓖᑦ ᐊᒻᒪ ᖃᓅᓂᐊᕋᓱᒋᔭᐅᓯᒪᔪᑦ ᖃᔅᓯᐅᕙᖕᓂᖏᑦ ᐱᓕᕆᕝᕕᖕᒥ ᐅᕝᕙᓘᓐᓃᑦ ᑎᒥᐅᔪᒥ.   

  

ᐋᖅᑭᒃᓱᕐᓗᒋᑦ ᒪᐅᖓᑦᑎᐊᖅ ᐊᑯᓐᓂᖅᓱᖅᑐᒥᓪᓗ ᑎᑭᑕᐅᔪᒪᔪᑦ ᑐᕌᕆᔭᐅᔪᓪᓗ, ᐊᒡᓚᕝᕕᐅᔪᖅ ᐃᖅᑲᓇᐃᔮᒃᓴᓂᒃ ᑕᒪᐃᓐᓂᒃ 

ᐊᖏᖅᑕᐅᓯᒪᔪᓂᑦ ᐃᓐᓄᐃᔪᓐᓇᓚᐅᙱᑦᑐᑦ ᐃᖅᑲᓇᐃᔭᕐᕕᐅᔪᓂᒃ ᐅᓪᓗᐊᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᐋᖅᑭᒃᓱᖅᑕᐅᓚᐅᖅᑎᓪᓗᒍ.   

  

ᒪᐅᖓᑦᑎᐊᖓᔪᒧᑦ ᐊᑯᓐᓂᖅᓱᖅᑐᒧᓪᓗ ᑐᕌᒐᕆᔭᐅᔪᑦ   

ᒪᐅᖓᑦᑎᐊᖅ ᑐᕌᕆᔭᐅᔪᑦ ᐱᖓᓱᑦ ᐊᕐᕌᒍᑦ ᐃᓗᐊᓃᑉᐳᑦ 2020-ᒥᑦ ᐱᒋᐊᕐᓗᑎᒃ, ᒫᑦᓯ 2023 ᑎᑭᓯᒪᓕᖅᐸᑦ.  

ᒫᔨ 2023 ᑎᑭᓪᓗᓂᓗ, ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᕆᔭᖏᑦ 33%−ᒥᒃ ᑎᑭᑕᐅᓇᓱᐊᕐᓂᐊᖅᑐᖅ 67% ᐃᒪᓐᓇᐃᓕᐅᕐᓗᑎᒃ:   

 ᐃᖅᑲᓇᐃᔮᒥᑦ ᐱᓕᕆᐊᔅᓴᖏᑕ ᓇᓗᓇᐃᔭᖅᓯᒪᓂᖏᑦ ᕿᒥᕐᕈᔭᐅᓗᑎᒃ ᑖᒃᑯᐊ ᐃᓕᓐᓂᐊᖅᓯᒪᔭᕆᐊᓕᖏᑦ, 

ᐃᖅᑲᓇᐃᔭᖃᑦᑕᖅᓯᒪᓂᕆᔭᖓ ᐊᒻᒪ ᐅᖃᐅᓯᕐᓂᑦ ᖃᐅᔨᒪᔭᕆᐊᖃᕐᓂᖏᑦ ᐱᓗᐊᖅᓯᒪᑎᑕᐅᙱᒃᑲᓗᐊᕐᒪᖔᑕ 

ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖏᓐᓂᑦ  

 

 ᖃᐅᔨᓴᕐᓗᒋᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᑦᑐᑦ ᐋᖅᑭᒃᓯᓇᓱᒡᓗᑎᒃ ᐊᔪᕐᓇᙱᓐᓇᔭᕐᒪᖔᑦ ᐃᖅᑲᓇᐃᔮᒃᓴᑦ 

ᓇᓗᓇᐃᔭᖅᑕᐅᒃᑲᓐᓂᕈᑎᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓂᑦ ᓴᖅᑭᑎᑦᑎᓗᑎᒃ ᐊᓯᖏᓐᓂᒡᓗ 

ᐃᖅᑲᓇᐃᔮᕆᔭᐅᔪᒪᓇᔭᖅᑐᓂᑦ  

 

 ᓴᖅᑭᔮᖅᑎᒃᑲᓐᓂᕐᓗᒋᑦ ᐊᑐᖅᑕᐅᓗᑎᒡᓗ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕈᑎᒃᓴᖏᑦ ᐃᖅᑲᓇᐃᔮᒥᒡᓗ 

ᐱᕙᓪᓕᐊᒃᑲᓐᓂᕈᑎᒃᓴᓂᑦ  

 

 ᐱᓕᕆᔨᒻᒪᕆᙳᖅᓴᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒥᑦ ᒫᓐᓇ ᐃᖅᑲᓇᔭᖅᑎᒋᔭᐅᔪᓄᑦ ᐊᒻᒪ ᐱᓕᕆᔨᒻᒪᕇᑦ ᒫᓐᓇ 

ᐃᖅᑲᓇᐃᔭᖅᑎᖁᑎᒋᔭᐅᔪᓄᑦ ᐊᒻᒪ ᐱᓕᕆᔨᒻᒪᕆᙳᖅᓴᔪᓄᑦ ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᖁᓪᓗᒋᑦ 

ᐊᔪᙱᑕᖃᕐᓂᕆᕙᒌᖅᑕᖏᓐᓂᑦ  

 ᐊᑐᕐᓗᑎᑦ ᑭᒡᓕᖃᖅᑎᑕᐅᔪᑦ ᐃᖅᑲᓇᐃᔮᔅᓴᑦ ᒪᑐᐃᖓᔪᑦ  

 

 ᐃᖅᑲᓇᐃᔭᖅᑎᐅᑦᑎᐊᕐᓂᕐᒥᑦ ᐃᓅᖃᓐᓂᕐᓗᓂ ᐊᒻᒪ ᐃᓕᓐᓂᐊᖏᓐᓇᕋᓱᐊᕐᓂᕐᒥᑦ ᐱᓇᓱᐊᒐᖃᕐᓗᓂ ᐊᒡᓚᕝᕕᒻᒥ  

 

ᒫᔨ 31, 2024 ᑎᑭᓪᓗᓂᓗ, ᑮᓇᐅᔭᖅᑑᑦ ᐊᒥᐊᒃᑯᓯᒪᓐᓂᖅᐸᑕ, ᐅᖃᐅᓯᕐᓄᑦ ᑲᒥᓱᓇᐅᑉ ᐊᒡᓚᒡᕕᐊ ᖁᕝᕙᕆᐊᖅᓯᔪᒪᒐᓗᐊᖅᐳᑦ 

67%−ᒥᒃ 71%-ᒧᑦ ᐊᑕᐅᓯᒃᑲᓐᓂᕐᒥᒃ ᐃᖅᑲᓇᐃᔮᒃᓴᓕᐅᕐᓗᑎᒃ ᐱᓕᕆᔨᒻᒪᕆᖕᓄᑦ ᐃᑲᔪᖅᑎᒃᓴᒥᒃ: ᐊᖓᔪᖅᑲᐅᑎᓄᑦ ᑐᑭᒧᐊᒃᑎᒧᑦ 

ᐃᑲᔪᖅᑎᒃᓴᒥᒃ ᓴᖅᑭᑦᑎᓗᑎᒃ.  

ᒫᓐᓇᓗ ᐊᒻᒪ ᐊᕐᕌᒍ 2025ᖑᓕᖅᐸᑦ, ᐊᒡᓚᕝᕕᒃ ᑐᕌᖅᓯᒪᓂᐊᖅᑐᖅ ᐱᓕᕆᐊᖑᕙᓪᓕᐊᔪᒪᔪᓂᑦ ᐊᑯᓂᐅᔪᒥᑦ ᑲᔪᓯᕙᓪᓕᐊᖏᓐᓇᕐᓗᓂ 

ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᕐᒥᑦ ᑕᒪᐃᓐᓂᑦ ᐃᖅᑲᓇᐃᔭᕐᕕᐅᔪᓕᒫᓂᑦ. ᐊᒡᓚᕝᕕᒃ ᑲᔪᓯᕙᓪᓕᐊᖏᓐᓇᕐᓂᐊᖅᑐᖅ ᐊᔾᔨᒌᙱᑦᑐᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᕆᕙᓪᓕᐊᔭᖏᓐᓂᑦ ᐃᑲᔪᕈᑎᔅᓴᐅᔪᓂᑦ ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖏᓐᓂᑦ 

ᓯᕗᒧᑉᐸᓪᓕᐊᖏᓐᓇᕈᓐᓇᖁᓪᓗᒋᑦ ᐱᕕᖃᕈᓐᓇᑦᑎᐊᕐᓗᑎᑦ ᐱᓕᕆᔨᒻᒪᙳᖅᓴᕐᓂᕐᒧᓪᓗ ᐱᓕᕆᔨᒻᒪᕇᓪᓗ ᐃᓂᖏᓐᓅᕈᓐᓇᖅᓯᖁᓪᓗᒋᑦ. 

ᑕᒪᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᐃᓕᓐᓂᐊᕐᓂᒧᑦ ᓄᖅᑲᖓᔭᕆᐊᖃᖃᑦᑕᖅᑐᑦ ᐱᓕᕆᔨᒻᒪᕆᙳᖅᓴᓂᕐᒧᑦ (ᓯᓚᑖᓄᑦ ᐊᒻᒪ 

ᐃᖅᑲᓇᐃᔭᕐᕕᐅᑉ ᐃᓗᐊᓂ).   

ᐊᒡᓚᕝᕕᒃ ᐃᓄᖕᓂᑦ ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐃᖅᑲᓇᐃᔮᖏᓐᓂᑦ ᓯᕗᒧᒋᐊᒃᑲᓐᓂᕈᒪᔪᓂᑦ ᖁᕝᕙᓯᓐᓂᖅᓴᓄᑦ 

ᐱᕕᖃᖅᑎᑕᐅᑦᑎᐊᕈᓐᓇᖁᓪᓗᒋᑦ ᑖᒃᑯᓇᓂ ᓇᓗᓇᐃᖅᑕᐅᓯᒪᔪᓂᑦ ᐃᖅᑲᓇᐃᔮᓄᑦ ᐃᓕᓐᓂᐊᓯᓐᓈᖅ ᐃᖅᑲᓇᐃᔭᖅᓯᓐᓈᕐᓗᓂ ᐊᒻᒪ 

ᑲᔪᖏᖅᓴᖅᑕᐅᓂᕐᒧᑦ ᐱᓕᕆᐊᔅᓴᓂᑦ. ᑖᓐᓇ ᐃᓄᓐᓂᑦ ᐊᒥᓲᓂᖅᓴᓂᑦ ᐱᕕᖃᖅᑎᑦᑎᓂᐊᕐᒪᑦ ᐱᒋᐊᖅᑎᑦᑎᔾᔪᑕᐅᔪᓐᓇᕐᓂᐊᖅᑐᖅ 

ᐊᐅᓚᑦᑎᔨᒻᒪᕇᑦ ᐃᓂᖏᓐᓄᑦ ᐃᓕᕙᓪᓕᐊᓗᑎᒃ. ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᐊᑯᓂᐅᔪᒨᖓᔪᑦ ᑐᓂᓯᒪᑦᑎᐊᕆᐊᖃᕐᓇᕐᒪᑕ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᑮᓇᐅᔭᖅᑎᒍᑦ ᒪᑭᒪᓇᓱᐊᕐᓂᕐᒥᑦ ᐊᒡᓚᕝᕕᒻᒧᑦ ᐱᓕᕆᐊᖏᑕ ᐃᓚᒋᒻᒪᒍ.    

  

  

  

  

  

  

  

  

  

  

  

 

 

 

 

 

 

 

 

 

 

 

 

 

 

 

 

 

 

 

 

 

 


